
ᐄᔨᔨᐅᔅᐧᑳᐅᒡ ᒑ ᐄᔑ ᑖᐦᑭᐦᐅᑯᒡ ᐋᐦ ᓈᓂᑐᒋᔅᒑᔨᐦᑖᑯᐦᒡ ᒑ ᐄᔑ ᓈᓈᑭᒋᔥᑖᑭᓂᐧᐃᒡ 

ᐋᐦ ᒥᓯᓈᑖᒡ 
 

ᐋᐦ ᑭᓂᐧᐋᐱᐦᑎᑭᓂᐧᐃᒡ ᐊᓐ ᐧᐄᔓᐧᐋᐧᐃᓐ ᐅᐦᒋ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ 

ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᐊᓂᑖᐦ ᒑ ᒌᐦ ᐄᔑ ᐋᐱᑎᔒᔥᑎᐦᒡ ᐊᐧᐋᓂᒌ 
 

ᑖᓂᑖᐦ ᐋᔥᒌᐧᔖᒥᑭᐦᒡ ᐊᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᑭᐦᐄᒑᐱᔨᒡ ᐋᐱᑎᓰᐧᐃᓐ᙮ 

ᐊᓐ ᒫᒃ ᐧᐄᔓᐧᐋᐧᐃᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑᐧᑳᓐ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᐋᑯᑎᐦ ᐧᐋᐦᒋ 

ᑭᓂᐧᐋᐱᐦᑎᑭᓂᐧᐃᒡ ᐊᓐ ᒑᐧᑳᓐ ᒑ ᐱᒥᐱᔨᐦᑖᑭᓂᐧᐃᒡ ᐊᓂᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᓰᓈᐦᒡ ᒑ ᐅᐦᒋ ᑎᐹᔨᐦᑖᑯᐦᒡ ᑭᔮᐦ 

ᐊᓂᑎᐦ ᒑ ᒌᐦ ᐅᐦᒋ ᒋᔅᒑᔨᐦᑎᑭᓂᐧᐃᒡ ᒑᐧᑳᓐ ᒑ ᑭᓂᐧᐋᐱᐦᑎᑭᓂᐧᐃᒡ ᐊᓂᑎᐦ ᒑ ᒌᐦ ᐅᐦᒋ ᐧᐃᔨᐱᔨᐦᑖᑭᓂᐧᐃᒡ ᐊᓐ 

ᐋᐱᑎᓯᐧᐃᓐ ᓈᑎᐧᐋᔨᐦᑖᑯᐦᒡ ᒑ ᐱᔥᑎᔓᐧᐋᑖᑭᓂᐧᐃᒡ᙮ ᐊᓐ ᒫᒃ ᑭᔮᐦ ᐧᐄᔓᐧᐋᐧᐃᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ 

ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᐋᑯᑎᐦ ᒫᓯᓈᑖᒡ ᒑᐧᑳᓐ ᐊᓐ ᒑ ᑭᓂᐧᐋᐱᐦᑖᑭᓂᐧᐃᒡ ᒑ ᒌᐦ ᓂᐦᐋᔨᐦᑖᑯᐦᒡ ᑖᐧᐹᐦ ᒑ ᒌᐦ 

ᐋᐱᑎᓰᓈᓂᐧᐃᒡ᙮  

ᐊᓐ ᒫᒃ ᐧᐄᔓᐧᐋᐧᐃᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᒥᓯᓈᑖᐤ ᐊᓂᑖᐦ ᓂᑐᐧᐋᐱᐦᒋᑭᓂᐦᒡ 

ᒑ ᒌᐦ ᐄᔅᐱᔨᓈᓂᐧᐃᒡ: https://laws-lois.justice.gc.ca/eng/acts/I-2.75/FullText.html  

ᐊᓐ ᒫᒃ ᓅᒻ ᐋᐦ ᐧᐄᐦᑖᑯᐦᒡ ᐋᔑᓈᑯᐦᒡ ᐊᓐ ᐧᐄᔓᐧᐋᐧᐃᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᒑ 

ᐄᔅᐱᔨᐦᑖᑭᓂᐧᐃᒡ ᑭᔮᐦ ᐊᓂᔮ ᒑ ᐄᑖᐱᑎᓰᒡ ᑭᔮᐦ ᐊᓂᔮ ᒑ ᐄᔑ ᓈᓈᑭᒋᐦᑖᒡ ᓂᓈᐦᑭᐤ ᐊᐧᐋᓂᒌ ᐋᑯᑎᐦ ᐅᑎᐦ ᒫᓯᓈᑖᒡ  

ᓂᑐᐧᐋᐱᐦᒋᑭᓂᐦᒡ:https://www.canada.ca/en/impact-assessment-agency/services/policy-

guidance/impact-assessment-process-overview.html 

ᓂᔮᔪᔨᒡ ᒫᒃ ᐄᔑᓈᑯᓐ ᒑ ᐄᔑ ᐱᒥᐱᔨᐦᑖᑭᓂᐧᐃᒡ ᐱᒦᐦᑭᑭᓂᐧᐃᒑ ᐊᓐ ᐋᐦ ᓈᓂᑑᒋᔅᒑᔨᐦᑖᑯᒡ ᒑ ᐄᔑ ᑖᐦᑭᐦᐄᒑᐱᔨᒡ 

ᐋᐱᑎᓰᓈᓂᐧᐃᐧᐃᒑ ᐋᔑ ᒑᐧᑳᓐ ᒫᓯᓈᑖᒡ ᐊᓂᑎᐦ ᐧᐄᔓᐧᐋᐧᐃᓂᐦᒡ: ᐋᐦ ᐧᐃᔨᐱᔨᐦᑖᑭᓂᐧᐃᒡ, ᐊᓐ ᒑ ᐄᔑ ᑖᐦᑭᐦᐄᒑᐱᔨᒡ 

ᐋᐦ ᒥᓯᓈᑖᒡ, ᐊᓐ ᒑ ᐄᔑ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ, ᒑ ᐄᔑ ᐧᐃᔮᔨᐦᑖᑯᐦᒡ, ᑭᔮᐦ ᒑ ᒌᐦ ᐋᐦᒋᔥᑖᑭᓂᐧᐃᒡ 

ᐊᓐ ᒫᐦᒋᒡ ᒑ ᐄᔑ ᐧᐃᔮᔨᐦᑖᑯᐦᒡ᙮ ᐆ ᒫᒃ ᒥᓯᓂᐦᐄᑭᓐ ᐋᑯᑎᐦ ᐧᐋᐦᑖᑯᐦᒡ ᐊᓂᑖᐦ ᒑ ᒌᐦ ᐄᔑ ᐧᐄᒋᐦᐄᐧᐋᒡ ᐄᔨᔨᐅᔅᐧᑳᐅᒡ 

ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐋᔑᑯᒻ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ  ᓂᔮᔪᔨ ᐋᐦ ᐄᔑᓈᑯᓂᔨᒡ᙮ 

 

ᑖᓐ ᒑ ᐄᑖᐱᑎᐦᒡ ᐊᓐ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ᙮ 

https://laws-lois.justice.gc.ca/eng/acts/I-2.75/FullText.html
https://www.canada.ca/en/impact-assessment-agency/services/policy-guidance/impact-assessment-process-overview.html
https://www.canada.ca/en/impact-assessment-agency/services/policy-guidance/impact-assessment-process-overview.html


 
 

2 
 

ᐊᓐ ᒫᒃ ᐧᐄᔓᐧᐋᐧᐃᓐ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᓈᓂᐧᐃᐧᐃᒑ ᐋᐦ ᓈᓂᑑᒋᔅᒑᔨᐦᑖᑯᐦᒡ 15 ᒑᐧᑳᓐ ᒥᓯᓈᑖᐤ ᐊᓂᑖᐦ 

ᒑ ᐄᑖᐱᑎᐦᒡ ᒑ ᐄᑖᐱᑎᐦᒡ, ᐊᓐ ᒫᒃ ᐧᐋᐦ ᓃᑳᔮᐱᐦᑎᑭᓂᐧᐃᒡ ᔮᔨᑖ ᒑ ᐃᐦᑐᑎᑭᓂᐧᐃᒡ ᐅᐦᒋ ᐆ ᐧᐄᔓᐧᐋᐧᐃᓐ ᐋᐦ 

ᑭᓂᐧᐋᐱᑎᑭᓂᐧᐃᒡ ᐋᐅᒄ ᐋᐦ ᐧᐄᔮᔨᐦᑖᑭᓂᐧᐃᒡ ᒫᐅᒡ ᐊᓐ ᒑᐧᑳᓐ ᐋᑳ ᒑ ᒥᔪᐱᔨᐦᐄᐧᐋᒡ ᑭᔮᐦ ᒑᐧᑳᓐ ᒑ ᒥᔪᐱᔨᐦᐄᐧᐋᒡ ᐊᓐ 

ᑭᔨᐧᐹ ᐧᐋᐦ ᐊᑎ ᐃᔨᐦᑐᑖᑭᓂᐧᐃᒡ ᒑᐧᑳᓐ ᑭᔮᐦ ᑖᐧᐹᐦ ᐋ ᒋᑭ ᐧᐄᒋᐦᐄᑯᐧᐃᒡ ᐊᐧᐋᓂᒌ ᐆ ᐃᐦᑐᑎᑭᓂᐧᐃᒑ ᐋᐱᑎᓰᐧᐃᓐ᙮ 

ᒥᐦᒑᑐ ᒫᒃ ᐊᓐ ᒑᐧᑳᓐ ᐋᔑ ᐧᐄᐦᑖᑯᐦᒡ ᒑ ᐄᑖᐱᑎᐦᒡ ᐊᓐ ᐧᐄᔓᐧᐋᐧᐃᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ 

ᐋᐱᑎᓰᐧᐃᓐ ᐄᔨᔨᐅᒡ ᐋᔨᐧᒫᐅᐦᐄᐧᐋᐅᐧᐃᒡ: ᒑ ᐧᐋᐦᒌᓈᓂᐧᐃᒡ ᐋᐦ ᐧᐄᒑᐱᑎᓰᒥᑐᓈᓂᐧᐃᒡ, ᐋᐦ ᓂᐦᐄᐱᔨᐦᑖᑭᓂᐧᐃᒡ 

ᒑᐧᑳᓐ ᑭᔮᐦ ᐋᐦ ᒥᔪᔨᒥᐦᐄᑐᓈᓂᐧᐃᒡ ᐋᐦ ᑭᓂᐧᐋᐱᒫᑭᓂᐧᐃᒡ ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐤ ᑎᐹᔨᐦᒋᒑᐧᐃᓐ ᑭᔮᐦ 

ᐄᔨᔨᐅᒡ ᓂᔮᓂᑑᒋᔅᒑᔨᐦᑖᑯᓯᒡ ᐋᔑ ᑖᐦᑭᐦᐅᑯᒡ; ᑭᔮᐦ ᔮᔨᑖ ᒑ ᒋᔅᑖᔨᐦᑖᑭᓂᐧᐃᐧᐃᔨᒡᐦ ᐄᔨᔨᐅᒡ ᐅᑭᔅᒋᐦᐅᐧᐃᓂᐧᐋᐤᐦ 

ᒫᐧᑳᒡ ᐋᐦ ᐱᒥᐱᔨᒡ ᐊᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑᐧᑳᓐ ᑭᔮᐦ ᐋᐦ ᐧᐃᔮᔨᐦᑎᑭᓂᐧᐃᒡ; ᑭᔮᐦ ᔮᔨᑖ ᒑ ᐊᔥᑎᓂᑭᓂᐧᐃᒡ ᐄᔨᔨᐤ 

ᒋᔅᒑᔨᐦᑎᒧᐧᐃᓐ᙮  

 

ᑖᓐ ᐋᔑᓈᑯᐦᒡ ᐊᓐ ᐋᐱᑎᓰᐧᐃᓐ ᔮᔨᑖ ᐱᑎᒫ  ᒑ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ᙮ 

ᐊᓂᐦᐄ ᒫᒃ ᐧᐋᐦ ᐃᐦᑐᑎᑭᓂᐧᐃᒡ ᐦ ᐋᐱᑎᓰᐧᐃᓐᐦ ᒑ ᐋᔥᒋᐱᔨᒡᐦ ᐊᓂᑎᐦ ᐧᐄᔓᐧᐋᐧᐃᓂᐦᒡ ᐋᔑ ᑖᐦᑭᐦᐄᒑᐱᔨᒡ ᒑᐧᑳᓐ ᐋᐦ 

ᓈᓂᑑᒋᔅᒑᔨᐦᑖᑯᐦᒡ ᐋᐅᒄ ᐊᓐ ᐋᐦ ᔖᔖᐧᐄᓈᓂᐧᐃᒡ ᐋᔑ ᒥᓯᓈᑖᒡ ᐊᓂᑎᐦ ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ ᐧᐄᔓᐧᐋᐧᐃᓐᐦ 

ᐅᐦᒋ ᐋᐦ ᔖᔖᐧᐄᓈᓂᐧᐃᒡ Physical Activities Regulations ᐋᔑᓂᐦᑳᑖᒡ  (“The Projects List”) ᐋᔑᓂᐦᑳᑖᒡ 

ᑭᔮᐦ ᒫᒃ ᐊᓂᑖᐦ ᑎᐹᔨᐦᒋᒑᓰᓈᐦᒡ ᑭᔮᐦ ᐊᓂᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐋᑳ ᒑ ᒌᐦ 

ᐧᐃᓈᑎᐦᒡ ᐊᔅᒌ ᑭᔮᐦ ᐊᓐ ᓈᔥᒡ ᐄᔨᐦᒡ ᔖᔥ ᐋᐦ ᐄᑖᔨᐦᑖᑯᐦᒡ ᒌᔑᒄ ᐋᐦ ᒥᓯᓈᑖᒡ ᐊᓂᑎᐦ ᒑᐧᑳᓐ ᐋᐦ ᐄᐦᑐᑎᑭᓂᐧᐃᒡ ᐋᐦ 

ᔖᔖᐧᐄᓈᓂᐧᐃᒡ ᐊᓂᑖᐦ ᒑ ᐄᔑ ᐊᔥᒋᐱᔨᒡ ᐧᐄᔓᐧᐋᐧᐃᓂᐦᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ 

ᐋᐱᑎᓰᓈᓂᐧᐃᐧᐃᒑ᙮ ᐊᓐ ᒫᒃ ᒑᐧᑳᓐ ᒑ ᐱᒥᐱᔨᐦᑖᑭᓂᐧᐃᒡ ᐅᐦᒋ ᐊᓐ ᐧᐄᔓᐧᐋᐧᐃᓐ ᐋᐦ ᓈᓂᑑᒋᔅᒑᔨᐦᑖᑭᓂᐧᐃᒡ ᒑ ᐄᔑ 

ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᐋᑯᑖᐦ ᐋᔑᓂᐦᑳᑖᑭᓂᐧᐃᒡ “ᒑᔥᑎᓈᑖᔮᔨᐦᑖᑯᓐ ᒑ ᐃᐦᑐᑎᑭᓂᐧᐃᒡ”᙮  

ᐊᓂᐦᐄ ᒫᒃ ᒑᐧᑳᓂᐦᐄ ᐊᓂᑎᐦ ᒫᓯᓈᑖᒡᐦ ᐋᑯᑎᐦ ᐅᑎᐦ ᒑ ᒌᐦ ᐧᐋᐱᐦᑎᑭᓂᐧᐃᒡᐦ ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ: 

https://laws-lois.justice.gc.ca/eng/regulations/SOR-2019-285/index.html᙮ ᐋᑯᑖᐦ ᒫᒃ ᐋᔑᓈᑯᐦᒡ, ᐅᐦᐄ 

ᐋᑎ ᒥᓯᓈᑖᒡᐦ ᒑ ᐃᐦᑐᑎᑭᓂᐧᐃᒡ ᐦ: 

 ᐋᐦ ᐅᔑᐦᑖᑭᓂᐧᐃᒡ ᒑᐧᑳᓐ ᐋᐱᑎᓰᐧᐃᓐ ᐊᓂᑖᐦ ᐋᐦ ᑭᓂᐧᐋᔨᐦᑖᑯᐦᒡ ᐊᔅᒌ ᑭᔮᐦ ᐋᑳ ᓂᑎᐧᐋᔨᐦᑖᑯᐦᒡ ᒑ 

ᐧᐃᓈᒋᔥᑖᑭᓂᐧᐃᒡ ᐊᔅᒌ: 

 ᐋᐦ ᐅᔑᐦᑖᑭᓂᐧᐃᒡ, ᐋᐦ ᐱᒥᐱᔨᐦᑖᑭᓂᐧᐃᒡ, ᐋᐦ ᐅᑎᓂᑭᓂᐧᐃᒡ ᑭᔮᐦ ᐋᐦ ᐋᑳ ᔖᔥ ᐱᒫᔨᐦᑖᑭᓂᐧᐃᒡ ᓂᓈᐦᑭᐤ 

ᐋᐦ ᒌᐦ ᐄᔑ ᓅᒋᓯᓈᓂᐧᐃᒡ ᑭᔮᐦ ᑖᔅᒋᐳᒋᒑᐅᑭᒥᒄᐦ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐦ ᐊᓐ ᐋᑖᐱᑎᐦᒡᐦ ᑭᔮᐦ ᐋᔥᐱᔥ 

ᐋᐱᑎᐦᒡᐦ; 

 ᐋᐦ ᐅᔑᐦᑖᑭᓂᐧᐃᒡ, ᐋᐦ ᐱᒥᐱᔨᐦᑖᑭᓂᐧᐃᒡ, ᐋᐦ ᐅᑎᓂᑭᓂᐧᐃᒡ ᓂᑐᐱᔨᐤ ᒑᐧᑳᓂᐦᐄ; 

https://laws-lois.justice.gc.ca/eng/regulations/SOR-2019-285/index.html

 ᑳᐱᐦᔮᐧᑳᑭᒥᒡ ᑭᔮᐦ ᐱᒦ ᐋᐦ ᐅᐦᑎᓂᑭᓂᐧᐃᒡ, ᐋᐦ ᐅᔑᐦᑖᑭᓂᐧᐃᒡ, ᐋᐦ ᒥᔮᑭᒥᐦᑖᑭᓂᐧᐃᒡ ᑭᔮᐦ ᐋᐦ ᐋᓲᑖᑭᓂᐧᐃᒡ; 

 ᐋᐦ ᐅᔑᐦᑖᑭᓂᐧᐃᒡ, ᐋᐦ ᐱᒥᐱᔨᐦᑖᑭᓂᐧᐃᒡ, ᐋᐦ ᐅᑎᓂᑭᓂᐧᐃᒡ ᑭᔮᐦ ᐋᑳ ᔖᔥ ᐱᒫᔨᐦᑖᑭᓂᐧᐃᒡᐦ 

ᓂᒥᔅᒌᐅᔥᑯᑖᐧᐋᔮᐲᐦ ᐋᐦ ᒌᐦ ᐄᑖᐹᑭᒧᒡᐦ; 

 ᐋᐦ ᐅᔑᐦᑖᑭᓂᐧᐃᒡ, ᐋᐦ ᐱᒥᐱᔨᐦᑖᑭᓂᐧᐃᒡ, ᐋᐦ ᐅᑎᓂᑭᓂᐧᐃᒡ ᑭᔮᐦ ᐋᑳ ᔖᔥ ᐱᒫᔨᐦᑖᑭᓂᐧᐃᒡᐦ ᐋᐦ 

ᐱᒫᐱᔥᑭᔥᑖᒡᐦ ᑳᐱᐦᔮᐧᑳᑭᒥᒡ ᑭᔮᐦ ᐱᒦ ᐋᐦ ᐄᑖᔑᑭᐧᐃᒡ; ᑭᔮᐦ 

 ᐋᐦ ᐅᔑᐦᑖᑭᓂᐧᐃᒡ, ᐋᐦ ᐱᒥᐱᔨᐦᑖᑭᓂᐧᐃᒡ, ᐋᐦ ᐅᑎᓂᑭᓂᐧᐃᒡ ᑭᔮᐦ ᐋᑳ ᔖᔥ ᐱᒫᔨᐦᑖᑭᓂᐧᐃᒡᐦ ᓂᓈᐦᑭᐤ ᐋᐦ 

ᐄᔑᓈᑯᐦᒡ ᐊᓂᑎᐦ ᐋᐦ ᒌᐦ ᐅᐦᒋ ᐅᔑᐦᑖᑭᓂᐧᐃᒡ ᓂᒥᔅᒌᔥᑯᑖᐤ᙮  

 

ᑖᓂᑖᐦ ᐊᑎᑎᐤ ᒑ ᒌᐦ ᐅᐦᒋ ᒥᔅᑭᒫᓐ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ 

ᐋᐱᑎᓰᐧᐃᓐ ᐅᐦᒋ ᐄᔨᔨᐅᒡ᙮ 

ᐊᓂᑖᐦ ᐋᐦ ᐅᐦᒋ ᐱᒥᐱᔨᐦᑖᑭᓂᐧᐃᒡ ᒥᓯᓂᐦᐄᒑᐅᑭᒥᑯᐦᒡ ᐋᑯᑎᐦ ᑳ ᐅᔑᐦᑖᑭᓂᐧᐃᒡ ᐊᓐ ᒑᐧᑳᓐ ᒑ ᑭᓂᐧᐋᐱᐦᑎᑭᓂᐧᐃᒡ 

ᐄᔨᔨᐅᒡ ᑭᔮᐦ ᒑ ᐧᐄᒋᐦᐄᐧᐋᒡ ᐋᐦ ᓈᓂᑑᒋᔅᒑᔨᐦᑎᑭᓂᐧᐃᐧᐃᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐋᐦ 

ᐄᔅᐱᔨᓈᓂᐧᐃᒡ ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ: https://www.canada.ca/en/impact-assessment-

agency/services/policy-guidance/practitioners-guide-impact-assessment-act/interim-guidance-

indigenous-participation-ia.html᙮ 

 

ᐊᓐ ᒑ ᐃᐦᑎᓈᓂᐧᐃᒡ 1: ᐋᐦ ᐧᐃᔨᐱᔨᐦᑖᑭᓂᐧᐃᒡ  

ᐊᓐ ᒫᒃ ᑳ ᐧᐄᐦ ᐃᐦᑐᑎᑭᓂᐧᐃᒡ ᐋᐱᑎᓰᐧᐃᓐ ᐊᓂᑖᐦ ᐋᐦ ᐄᔑ ᒥᓯᓈᑖᒡ ᑖᐧᐹᐦ ᒑ ᐃᐦᑐᑎᑭᓂᐧᐃᒡ, ᐊᓐ ᐧᐋᐦ ᐃᐦᑐᑎᐦᒃ 

ᐋᔪᐧᐃᒄ ᔮᔨᑖ ᓈᑎᐧᐋᔨᐦᑖᑯᓯᑦ ᐋᐦ ᒌᐦ ᒥᓯᓈᐦᒃ ᓈᐦᐋᐤ ᒑ ᐃᐦᑐᑎᑭᓂᐧᐃᐧᐃᔨᒡ ᐊᓂᔮ ᐋᐱᑎᓰᐧᐃᓂᔨᐤ ᓃᔥᑎᒻ ᑳ ᐄᔑ 

ᐧᐃᔮᔨᐦᑎᐦᒃ ᒑ ᐃᐦᑐᑖᑭᓂᐧᐃᐧᐃᔨᒡ ᐊᓂᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐄᑎᔖᐦᒃ᙮ ᐊᓂᔮ ᒫᒃ ᓃᔥᑎᒻ ᐋᐦ ᐧᐋᐧᐄᐦᑎᐦᒃ 

ᓈᐦᐋᐤ ᒑ ᐄᔑᓈᑯᓂᔨᒡ, ᔮᔨᑖ ᑭᑎ ᐊᔥᑎᓯᓂᐦᐧᐋᐤ ᐊᓂᔮᐦ ᐄᔨᔨᐤᐦ ᒑ ᑖᐦᑭᐦᐅᑯᔨᒡᐦ ᐊᓂᔮ ᐋᐱᑎᑎᓰᐧᐃᓂᔨᐤ ᐧᐋᐦ 

ᐃᐦᑐᑎᐦᒃ ᑭᔮᐦ ᓅᒻ ᒑ ᒥᓯᓈᐦᒃ ᑳ ᐄᔅᐱᔨᔨᒡ ᑳ ᓂᒋᔥᑭᐧᐋᑦ ᐅᔮᐦ ᐄᔨᔨᐤᐦ, ᐊᓂᔮᐦ ᑳ ᒋᔅᑎᒫᐧᐃᓂᔨᒡ ᑳ ᐋᔨᒧᑖᔨᒡ ᑳ 

ᐧᐄᑎᐱᒫᑦ, ᑭᔮᐦ ᑖᐃᔅᑉ ᒦᓐ ᐊᓂᑖᐦ ᐄᔑ ᓃᔥᑖᒥᐦᒡ ᒑ ᓂᒋᔥᑭᐧᐋᑦ᙮ ᐧᐄᐦ ᐧᐋᐱᐦᑎᒥᓈ ᒫᒃ ᐊᓐ ᒥᓯᐧᐋ ᒑᐧᑳᓐ 

ᓈᑎᐧᐋᔨᐦᑖᑯᐦᒡ ᓃᔥᑎᒻ ᑳ ᒥᓯᓂᐦᐄᑭᓂᐧᐃᒡ ᓂᐦᐋᐤ ᒑ ᐄᔑᓈᑯᐦᒡ ᐊᓐ ᐋᐱᑎᓰᐧᐃᓐ ᐅᐦᒋ ᐊᓐ ᐋᐦ ᓂᑑᒋᔅᒑᔨᐦᑖᑯᐦᒡ ᒑᐧᑳᓐ, 

ᒫᐅᑖᐦ ᒑ ᐄᔥᐱᔨᔨᓐ ᓂᑐᐧᐋᐱᐦᒋᑭᓐ ᐋᐦ ᐋᐱᒋᐦᑖᔨᓐ: https://laws-lois.justice.gc.ca/eng/regulations/SOR-

2019-283/index.html᙮  

ᐊᓐ ᒫᒃ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᐋᐦ ᓈᓂᑑᒋᔅᒑᔨᐦᑖᑭᓂᐧᐃᒡ ᐋᐅᒄ ᔮᔨᑖ ᒑ ᒋᔅᒋᓯᓈᓂᐧᐃᒡ ᐊᓐ ᒑᐧᑳᓐ ᐧᐋᐦ 

ᐃᐦᑐᑎᑭᓂᐧᐃᒡ ᐊᓂᑖᐦ ᒑ ᐄᔑ ᑖᐦᑭᐦᐄᒑᐱᔨᔨᒡ ᐄᔨᔨᐅᒡ ᐅᑭᔅᒋᐦᐅᐧᐃᓂᐧᐋᐤᐦ ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡᐦ ᑭᔮᐦ 

ᐊᓂᑖᐦ ᐄᔨᔨᐤ ᒋᔅᒑᔨᐦᑎᒧᐧᐃᓂᐦᒡ, ᓈᐹᐅᒡ ᑭᔮᐦ ᐃᔅᐧᑳᐅᒡ ᐋᐦ ᑭᓂᐧᐋᐱᒫᑭᓂᐅᐧᐃᒡ ᑭᔮᐦ ᐊᓂᔮ ᒑ ᐄᑖᐱᑎᓰᐧᐋᑯᐱᓈ 

https://www.canada.ca/en/impact-assessment-agency/services/policy-guidance/practitioners-guide-impact-assessment-act/interim-guidance-indigenous-participation-ia.html
https://www.canada.ca/en/impact-assessment-agency/services/policy-guidance/practitioners-guide-impact-assessment-act/interim-guidance-indigenous-participation-ia.html
https://www.canada.ca/en/impact-assessment-agency/services/policy-guidance/practitioners-guide-impact-assessment-act/interim-guidance-indigenous-participation-ia.html
https://laws-lois.justice.gc.ca/eng/regulations/SOR-2019-283/index.html
https://laws-lois.justice.gc.ca/eng/regulations/SOR-2019-283/index.html

ᓈᐹᐅᒡ ᑭᔮᐦ ᐃᔅᐧᑳᐅᒡ, ᐄᔨᔨᐤ ᐃᐦᑖᐧᐃᓐᐦ, ᐄᔨᔨᐅᒡ ᐋᐦ ᒥᓈᔨᑎᒡ ᑭᔮᐦ ᐋᐦ ᐹᐦᐹᔨᑯᒡ ᐋᐦ ᐧᐄᒋᐦᐄᐧᐋᒡ ᐊᓂᔮ ᓃᔥᑎᒻ ᐋᑎ 

ᒋᔥᒋᐱᔨᐦᑖᑭᓂᐧᐃᐧᐃᔨᒡᐦ ᒑ ᐄᔑ ᐅᐧᐋᔨᔥᑖᑭᓂᐧᐃᐧᐃᔨᒡ ᐊᓂᔮ ᐋᐱᑎᓰᐧᐃᓂᔨᐤ ᑭᔮᐦ ᒫᒃ ᒑ ᑖᐦᑭᐦᐄᒑᐱᔨᔨᐧᑳ 

ᐅᐱᒫᑎᓰᐧᐃᓂᐧᐋᐦᒡ᙮  

ᐋᑯᑖᐦ ᒑᑳᑦ ᓪᒨᔥ ᐋᔑᓈᑯᐦᒡ ᐊᓂᒌ ᐄᔨᔨᐅᔅᐧᑳᐅᒡ ᐄᔨᐦᒡ ᐋᐦ ᐄᔑ ᑖᐦᑭᐦᐅᑯᒡ ᐃᔮᐱᑎᓰᓈᓂᐧᐃᐧᐃᔨᒡᐦ ᑭᔮᐦ ᓈᔥᑎᔨᒡ 

ᐋᑳ ᐊᔥᒋᐱᔨᐦᐋᑭᓂᐅᐧᐃᒡ ᐃᔮᔨᐧᒫᐅᐦᐄᐧᐋᔨᒡᐦ ᒑᐧᑳᔨᐤ ᑭᔮᐦ ᑎᐹᔨᐦᒋᒑᐧᐃᓂᔨᐤ ᐋᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᐋᐦ 

ᐧᐃᔮᔨᐦᑖᑯᓂᔨᒡ ᒑᐧᑳᔨᐤ᙮ ᐋᔪᐧᐃᒄ ᒫᒃ ᐊᓂᔮ ᐧᐋᐦᒋ ᓈᔥᒡ ᒋᔅᑎᒫᐧᐋᔨᐦᑖᑯᓂᔨᒡ ᐄᔨᔨᐅᔅᐧᑳᐅᒡ ᐧᐄᔨᐧᐋᐤ ᑭᔮᐦ ᒑ ᒌᐦ ᐧᐄᐦᑎᐦᒡ 

ᐊᓂᔮ ᒑᐧᑳᔨᐤ ᒫᑯᔅᑳᑖᔨᐦᑎᒥᐦᐄᑯᒡ ᐅᔥᑭᒡ ᐋᑎ ᐅᐧᐋᔨᔥᑖᑭᓂᐧᐃᐧᐃᔨᒡᐦ ᒑᐧᑳᔨᐤ᙮ 

ᐊᓐ ᒫᒃ ᐋᐦ ᓈᓂᑑᒋᔅᒑᔨᐦᑎᑭᓂᐧᐃᒡ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᓈᔥᑖᐧᐹ ᐧᐋᔥ ᒥᔥᑏᐦ ᐋᐱᑎᓰᐤ ᔓᐧᐃᔮᓐ, 

ᐄᔑᓈᑯᓂᔨᐤ ᒫᒃ ᐄᔨᔨᐅᔅᐧᑳᐅᒡ ᒑ ᒌᐦ ᓈᓂᑖᔑᒧᒡ ᒑ ᒌᐦ ᐧᐄᒋᐦᐋᑭᓂᐅᐧᐃᒡ ᐅᐦᒋ ᔓᐧᐃᔮᓐᐦ, ᐱᑯᓂᒑ ᐊᓂᑖᐦ ᐋᐦ 

ᐅᐦᑎᓈᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᐋᐦ ᐱᒋᔅᑎᓈᑭᓂᐧᐃᐧᐃᔨᒡᐦ ᐊᓂᔮ ᒑ ᒌᐦ ᐄᑖᐱᑎᓯᔨᒡᐦ ᐱᑎᒫ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ 

ᒑ ᐄᔑ ᑖᐦᑭᐦᐄᒑᐱᔨᒡ ᐋᐦᐧᒫᔮᐦ ᐋᐱᑎᓰᓈᓂᐧᐃᐧᐃᔨᒡ᙮  ᐋᑯᑖᐦ ᐅᑖᐦ ᒦᓐ ᐊᑎᑎᐤ ᐧᐋᐦᑖᑯᐦᒡ ᒑᐧᑳᓐ ᐅᐦᒋ ᐆ, 

ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ:  https://www.canada.ca/en/impact-assessment-agency/services/public-

participation/indigenous-capacity-support-program.html. 

ᒋᔅᒑᔨᐦᑖᑯᓐ ᐋᑳ ᐹᔨᑯᓂᐦᒡ ᐄᔑᓈᑯᐦᒡ ᐄᔨᔨᐤ ᐃᐦᑖᐧᐃᓐᐦ ᑭᔮᐦ ᐋᐦ ᒥᓈᔨᑎᒡ ᐄᔨᔨᐅᒡ, ᒥᒄ ᒫᒃ ᐊᓂᒌ ᐄᔨᔨᐅᔅᐧᑳᐅᒡ ᒥᓯᐧᐋ 

ᐋᔪᐧᐃᒄ ᐹᔨᑯᓂᐦᒡ ᐋᔑ ᒥᔅᑯᔅᑳᑖᔨᐦᑎᒥᐦᐄᑯᒡ ᐅᐦᒋ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐋᔪᐧᐃᒄ ᐅᔮ: 

 ᐧᐄᔨᐧᐋᐤ ᑭᔮᐦ ᔮᔨᑖ ᒑ ᐊᔥᒋᐱᔨᐦᐋᑭᓂᐅᐧᐃᒡ ᒫᐧᑳᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐋᐦ ᐊᔨᒥᐦᐄᑐᓈᓂᐧᐃᐧᐃᔨᒡ 

ᑭᔮᐦ ᐋᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᒡ ᐋᐦ ᑖᐦᑭᐦᐄᒑᐱᔨᔨᒡ  ᑎᐹᔨᐦᒋᒑᐧᐃᓂᐦ ᐅᐦᒋ ᐊᔅᒌᔨᐤ ᑭᔮᐦ ᐊᓂᔮ ᓂᓈᐦᑭᐤ 

ᒑᐧᑳᔨᐤ ᐊᓂᑎᐦ ᐧᐋᐦᑎᓂᑭᓂᐧᐃᐧᐃᔨᒡ; 

 ᒥᔪᐱᒫᑎᓰᐧᐃᓐ ᑭᔮᐦ ᐃᔮᐧᑳᒧᐧᐋᐧᐃᓐ ᐋᐦ ᒫᒥᑐᓈᔨᐦᑎᒥᐦᐄᐧᐋᒡ, ᔮᔨᑖ ᐊᓐ; 

o ᐋᐦ ᐄᔅᑯᐱᔨᒡ ᐋᐦᐧᑳᒡ ᐋᐦᑯᔨᐧᐋᓱᐧᐃᓐ ᑭᔮᐦ ᐋᐦ ᐅᑎᓈᑭᓂᐅᐧᐃᒡ ᐊᐧᐋᓂᒌ ᒑ ᒌᐦ ᒥᒋᒫᔮᔨᒫᑭᓂᐅᐧᐃᒡ 

ᑭᔮᐦ ᒫᒃ ᒑ ᒌᐦ ᐲᔖᐱᒋᐦᐋᑭᓂᐅᐧᐃᒡ ᐅᐦᒋ ᐊᓂᔮ ᐊᓂᑖᐦ ᐋᐦ ᐋᐱᑎᓰᓈᓂᐧᐃᐧᐃᔨᒡ ᐋᐦ 

ᐧᐄᒋᓈᓂᐧᐃᐧᐃᔨᒡ; 

o ᐋᐦ ᑭᔅᒑᔨᐦᑎᒦᐦᐋᑭᓂᐅᐧᐃᒡ ᑭᔮᐦ ᐋᐦ ᒫᔮᔨᒫᑭᓂᐅᐧᐃᒡ ᐅᐦᒋ ᐊᓂᔮ ᐋᐦ ᐄᑎᔅᑳᓈᓯᒡ ᐄᔨᔨᐅᔅᐧᑳᐅᒡ 

ᐊᓂᑖᐦ ᐋᐦ ᓅᒋᓯᓈᓂᐧᐃᐧᐃᔨᒡ ᑭᔮᐦ ᐊᓂᑖᐦ ᐋᐦ ᐅᐦᒋ ᐅᔑᐦᑖᑭᓂᐧᐃᐧᐃᔨᒡ ᓂᒥᔅᒌᐅᔥᑯᑖᔨᐤ ᐋᐦ 

ᐋᐱᑎᓰᓈᓂᐧᐃᐧᐃᔨᒡ; 

o ᐋᐦ ᐄᔅᑯᐱᔨᒡ ᐋᐦ ᓂᓈᐦᑳᒋᐦᐋᑭᓂᐧᐃᑦ ᐃᔅᐧᑳᐤ, ᐋᑳ ᒌᐦ ᐴᓂᐦᑖᑭᓂᐧᐃᒡ ᒥᓂᐦᐧᑳᐅᐧᐃᓐ ᑭᔮᐦ ᑯᑎᒡ ᒑᐧᑳᓐ 

ᑭᔮᐦ ᐅᒥᑐᓈᔨᐦᒋᑭᓂᐦᒡ ᐋᐦ ᐧᐃᔮᔥᑎᒃ ᐊᐧᐋᓐ ᐊᑎᑎᐤ ᐋᐦ ᒫᑯᐦᐄᑯᑦ ᑭᔮᐦ ᐋᐦ ᐅᑎᓂᐦᒃ ᐊᐧᐋᓐ 

ᐅᐱᒫᑎᓰᐧᐃᓐ ᐊᓂᑖᐦ ᐋᐦ ᐅᐦᒋᐱᔨᒡ ᐋᐦ ᐋᐱᑎᓰᓈᓂᐧᐃᒡ; ᑭᔮᐦ  

o ᐊᑎᑎᐤ ᐋᐦ ᐄᐦᑎᑯᐦᒡ ᐋᐦᑯᓱᐧᐃᓐ ᑭᔮᐦ ᐋᐦ ᓂᑎᐧᐋᔨᐦᑖᑯᒡ ᐧᐄᒋᐦᐄᑯᓰᐧᐃᓐ ᐊᓂᑖᐦ ᐋᐦ ᐅᐦᒋᐱᔨᒡ 

ᓂᓈᐦᑭᐤ ᐋᐦ ᐄᔑᓈᑯᐦᒡ ᐋᐦ ᐋᐱᑎᓰᓈᓂᐧᐃᒡ; 

https://www.canada.ca/en/impact-assessment-agency/services/public-participation/indigenous-capacity-support-program.html
https://www.canada.ca/en/impact-assessment-agency/services/public-participation/indigenous-capacity-support-program.html

 ᐋᐦ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᐊᓂᑖᐦ ᓂᑐᐦᐆᔅᒌᐦᒡ ᑭᔮᐦ ᐋᑳ ᐧᐄᐦ ᐴᓂᐦᑖᑭᓂᐧᐃᒡ ᐄᔨᔨᐅᐱᒫᑎᓰᐧᐃᓐ ᑭᔮᐦ 

ᐄᔨᔨᐅᐃᔨᐦᑎᐧᐃᓐ ᐋᐦ ᐧᐃᔥᑎᐧᐄᐧᐋᒡ; 

 ᐋᐦ ᐅᔥᑖᐱᔨᐦᐄᐧᐋᒡ ᐊᓂᑎᐦ ᐋᐦ ᐅᐦᒋ ᐱᑳᔅᒋᐦᐅᓈᓂᐧᐃᒡ, ᒋᒡ: 

o ᐋᑳ ᒥᔪᐱᔨᐦᐄᐧᐋᒡ ᐊᓐ ᐋᐦ ᐋᐱᑎᓰᓈᓂᐧᐃᒡ ᐅᐦᒋ ᐊᓂᑖᐦ ᐋᐦ ᐅᐦᒋ ᐱᑳᔅᒋᐦᐅᓈᓂᐧᐃᒡ ᓂᑐᐦᐆᔅᒌᐦᒡ 

ᑭᔮᐦ ᐊᓂᑖᐦ ᐋᐦ ᐅᐦᒋ ᒥᓂᐦᐅᓈᓂᐧᐃᒡ ᐄᔨᒦᒋᒻ; 

o ᑖᐱᑎᐤ ᒑ ᒌᐦ ᐅᑖᔅᑯᓈᑭᓂᐅᐧᐃᒡ, ᑖᐱᑎᐤ ᒑ ᒌᐦ ᐅᑎᓈᑭᓂᐅᐧᐃᒡ ᐊᑎᑎᐤ ᐄᔥᐱᒥᐦᒡ ᒑ ᒌᐦ 

ᐄᑖᐱᑎᓰᒡ, ᐋᐦ ᒋᔅᑯᑎᒧᐧᐋᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᑭᔮᐦ ᒑ ᒋᔅᑯᑎᒧᐧᐋᑭᓂᐅᐧᐃᒡ; ᑭᔮᐦ 

 ᐋᔑ ᑖᐦᑭᐦᐄᒑᐱᔨᒡ ᐊᔅᒌᐦᒡ ᐋᐦ ᐱᒫᑎᓰᒥᑭᐦᒡ ᑭᔮᐦ ᐋᐦ ᓂᐦᑖᐅᒋᐦᒡ, ᓂᐲᐦᒡ, ᐄᔨᐦᒡ ᐋᐦ ᐄᑖᔨᐦᑖᑯᐦᒡ ᒌᔑᒄ ᑭᔮᐦ 

ᐄᔨᒦᒋᒻ᙮  

ᐋᐦ ᒥᓯᓈᑖᒡ ᐊᓐ ᓈᐦᐋᐤ ᒑ ᐃᐦᑐᑎᑭᓂᐧᐃᒡ ᐊᓐ ᐋᐱᑎᓰᐧᐃᓐ ᐊᓂᑖᐦ ᓂᑐᐧᐋᐱᐦᒋᑭᓂᐦᒡ ᐊᓂᑎᐦ ᒫᓯᓈᓱᒡ ᐊᓂᒌ ᐧᐋᐦ 

ᒋᔥᒋᐱᔨᐦᑖᒡ ᐋᐱᑎᓰᐧᐃᓂᔨᐤ᙮ ᐋᑯᑎᐦ ᒫᔮᑭᓂᐧᐃᑦ ᒥᓯᐧᐋ ᐊᐧᐋᓐ ᒑ ᒌᐦ ᐧᐄᒋᐦᐄᐧᐋᑦ ᐋᐦ ᐃᔮᔅᑭᐧᐄᐦᑐᑖᑭᓂᐧᐃᐧᐃᔨᒡ 

ᐊᓂᔮᐦ ᒑ ᐄᔑ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᓈᓂᐧᐃᐧᐃᔨᔨᒑ᙮ ᒑ ᒋᔅᒋᓯᔮᒄ ᐊᓐ 

ᒥᓯᓂᐦᐄᒑᐅᑭᒥᒄ ᓂᔮᓈᑭᒋᐦᑖᑦ ᐋᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᔮᔨᑖ ᒋᑭ ᑯᐧᑳᒋᒫᐧᐃᒡ ᐋᑖᔨᐦᑎᒥᐦᐄᑯᔨᒡᐦ ᐄᔨᔨᐤᐦ ᐊᓂᔮᐦ 

ᒑ ᑖᐦᑭᐦᐅᑯᔨᒡᐦ ᐋᐱᑎᓰᓈᓂᐧᐃᐧᐃᔨᒑ᙮ ᒑ ᐧᐄᐦ ᒋᔅᒋᓯᔮᒄ ᐊᓐ ᒥᓯᓂᐦᐄᒑᐅᑭᒥᒄ ᐧᐋᐦᒋ ᓈᓈᑭᒋᔥᑖᑭᓂᐧᐃᒡ ᐋᔅᐱᔨᒡ 

ᒑᐧᑳᓐ ᔮᔨᑖ ᒋᑭ ᑯᐧᑳᒋᒫᐧᐃᒡ ᑭᔮᐦ ᑭᑎ ᐧᐄᐦ ᓂᐦᐄᐧᐋᐦᐄᑐᐧᐃᒡ ᐋᐦ ᐧᐄᑎᐱᒫᒡ ᐋᐦ ᒥᓈᔨᑎᔨᒡᐦ ᐄᔨᔨᐤᐦ, ᓂᒥᔮᔨᐤᐦ ᒥᒄ 

ᐊᓂᔮᐦ ᓈᑳᓂᔥᑭᐧᐋᔨᒡᐦ ᐄᔨᔨᐤᐦ᙮ ᐋᑯᑎᐦ ᐋᔥᒋᐱᔨᔨᒡ ᐋᐦ ᒥᓈᔨᑎᒡ ᑭᔮᐦ ᐋᐦ ᒫᒨᐱᒡ ᐊᐧᐋᓂᒌ ᐅᐦᒋ ᐋᐦ ᐧᐄᐦ ᐧᐄᒋᐦᐋᒡ 

ᐄᔨᔨᐅᔅᐧᑳᐤᐦ᙮  

ᐊᓂᑖᐦ ᒫᒃ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐆ ᑳ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ  ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᒑ ᒥᔮᒡ ᐊᓂᔮᐦ 

ᐧᐋᐦ ᒋᔥᒋᐱᔨᐦᑖᔨᒡᐦ ᐋᐱᑎᓰᐧᐃᓂᔨᐤ ᒑ ᐊᓂᔮ ᓅᒻ ᐋᐦ ᒥᓯᓈᑖᔨᒡ ᒑ ᐃᐦᑐᑖᑭᓂᐧᐃᐧᐃᔨᒡ ᐊᓂᔮ ᐋᐱᑎᓰᐧᐃᓂᔨᐤ, ᒋᒡ 

ᐊᓂᔮ ᑳ ᐄᔑ ᐧᐄᐦᑖᑯᓂᔨᒡ ᒥᓯᐧᐋ ᐊᐧᐋᔨᐤᐦ ᐋᐦ ᒌᐦ ᐧᐄᐦᑎᒥᔨᒡᐦ ᐊᓂᔮ ᐋᑖᔨᐦᑎᒥᐦᐄᑯᔨᒡᐦ ᑭᔮᐦ ᐊᓂᔮ ᑳ ᐄᔑ 

ᐧᐄᐦᑎᑭᓂᐧᐃᐧᐃᔨᒡ ᑳ ᓂᒋᔥᑭᐧᐋᑭᓂᐧᐃᐧᐃᔨᒡᐦ ᐄᔨᔨᐤᐦ᙮ ᐊᓂᑎᐦ ᑭᔮ ᓂᑐᐧᐋᐱᐦᒋᑭᓂᐦᒡ ᐋᑯᑎᐦ ᒑ ᐱᒋᔅᑎᓂᐦᒡᐦ ᒥᓯᐧᐋ 

ᐊᐧᐋᔨᐤᐦ ᒑ ᒌᐦ ᐧᐋᐱᐦᑎᒥᔨᒡᐦ ᐊᓂᑎᐦ ᐋᐦ ᒫᒨᓯᓈᑖᔨᒡ ᒑ ᐄᔑ ᑭᓂᐧᐋᐱᐦᑎᑭᓂᐧᐃᐧᐃᔨᒡ᙮  

ᐊᓐ ᒫᒃ ᐧᐋᐦ ᒋᔥᒋᐱᔨᐦᑖᑦ ᐋᐱᑎᓰᐧᐃᓂᔨᐤ ᒑ ᓂᔥᐧᑳᐅᔑᐦᑖᑦ ᐊᓂᔮ ᑳ ᐄᔑ ᐧᐄᐦᑎᑭᓂᐧᐃᐧᐃᔨᒡ ᔮᔨᑖ ᒑ 

ᐃᐦᑐᑎᑭᓂᐧᐃᐧᐃᔨᒡ ᐅᐦᒋ ᐊᓂᔮ ᐧᐋᐦ ᐃᐦᑐᑎᐦᒃ ᐋᐦ ᐧᐄᐦᑎᐦᒃ ᑖᓂᑖᐦ ᒑ ᐄᔑ ᐃᐦᑐᑎᐦᒃ ᒑ ᒌᐦ ᓂᐦᐄᐱᔨᔨᒡ ᐊᓂᔮ ᑳ 

ᐧᐄᐦᑎᑭᓂᐧᐃᐧᐃᔨᒡ ᒑ ᒌᐦ ᐄᔑ ᐅᔥᑎᐧᐄᐧᐋᔨᒡ ᒑᐧᑳᔨᐤ ᑭᔮᐦ ᒑ ᐱᒋᔅᑎᓂᐦᒃ ᓈᐦᐋᐤ ᒑ ᐄᔑᓈᑯᓂᔨᒡ ᐊᓂᔮ ᐋᐱᑎᓰᐧᐃᓂᔨᐤ 

ᐧᐋᐦ ᐃᐦᑐᑎᐦᒃ᙮ ᐊᓂᑖᐦ ᒫᒃ ᐋᐦ ᒥᓯᓈᑖᒡ ᓂᑐᐧᐋᐱᐦᒋᑭᓂᐦᒡ ᐊᓂᑖᐦ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐋᑖᐱᑎᓰᒡ ᐋᑯᑖᐦ 

ᒑ ᐱᒋᔅᑎᓂᐦᒡ ᐊᓂᔮᐦ ᑳ ᐄᔑ ᐧᐄᐦᑖᑯᓂᔨᒡ᙮  

ᐊᓐ ᒥᓯᓂᐦᐄᒑᐅᑭᒥᒄ ᑳᓂᐧᐋᐱᐦᑎᐦᒃ ᐅᔮ ᒑᐧᑳᔨᐤ ᐋᑎ ᐃᔨᔅᐱᔨᔨᒡ ᐋᐅᒄ ᒑ ᐧᐃᔮᔨᐦᑎᐦᒃ, ᐋᐦ ᑭᓂᐧᐋᐱᐦᑎᐦᒃ ᐊᓂᔮ ᒑ ᐄᔑ 

ᑖᐦᑭᐦᐄᒑᐱᔨᔨᒡ ᐋᐱᑎᓰᓈᓂᐧᐃᐧᐃᔨᒑ ᐅᐦᒋ ᐄᔨᔨᐤ ᑭᔅᒋᐦᐅᐧᐃᓐᐦ ᑭᔮᐦ ᐊᓂᔮ ᑳ ᐄᔑ ᐧᐄᐦᑎᒥᔨᒡᐦ ᐄᔨᔨᐤᐦ, ᐱᑎᒫ 

ᐃᐦᑐᑎᑭᓂᐧᐃᔨᐧᑳ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐊᓂᔮ ᐋᐱᑎᓰᐧᐃᓂᔨᐤ ᐋᐦᐧᒫᔮᐦ 

ᒋᔥᒌᓈᓂᐧᐃᐧᐃᔨᒡ᙮ ᐊᓂᒌ ᒫᒃ ᓂᔮᓈᑭᒋᔥᑖᒡ ᒑ ᐄᔅᐱᔨᔨᒡ ᒑᐧᑳᔨᐤ ᐄᑖᔨᐦᑎᐦᐧᑳᐧᐋ ᐱᑎᒫ ᒑ ᓈᓂᑑᒋᔅᒑᔨᐦᑖᑯᓂᔨᒡ ᒑ 

ᐄᔑ ᑖᐦᑭᐦᐄᒑᐱᔨᒡ ᐊᓂᔮ ᐋᐱᑎᓰᐧᐃᓂᔨᐤ ᐧᐋᐦ ᐃᐦᑐᑖᑭᓂᐧᐃᐧᐃᔨᒡ, 180 ᑎᐦᑐᒌᔑᑳᐤᐦ ᑳ ᐄᔥᐱᔑ ᐱᒋᔅᑎᓂᐦᒃ ᐊᓂᔮ 

ᓃᔥᑎᒻ ᑳ ᐧᐄᐦᑖᑯᓂᔨᒡ ᒑ ᐄᔑᓈᑯᓂᔨᒡ ᐊᓂᔮ ᐋᐱᑎᓰᐧᐃᓂᔨᐤ ᐊᓂᑖᐦ ᓂᑐᐧᐋᐱᐦᒋᑭᓂᐦᒡ, ᐋᑯᐦ ᐊᓂᒌ ᑳᓂᐧᐋᐱᐦᑎᐦᒡ 

ᒑ ᒥᔮᒡ ᐊᓂᔮᐦ ᐧᐋᐦ ᐃᐦᑐᑎᒥᔨᒡᐦ ᐊᓂᔮᐦ ᐋᐱᑎᓰᐧᐃᓂᔨᐤ, ᐅᔮ ᑭᔮᐦ ᑯᑎᒋᔨᐤ ᒑᐧᑳᔨᐤ,  

 ᒑ ᒋᔅᒑᔨᐦᑎᔮᒡ ᑖᐃᔅᑉ ᒑ ᒋᔥᒋᐱᔨᐦᑖᑭᓂᐧᐃᐧᐃᔨᒡ ᐊᓂᔮᐦ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ 

ᐋᐱᑎᓰᐧᐃᓂᔨᐤ ᐊᓂᔮ ᒑᐧᑳᔨᐤ ᒑ ᒋᔅᒑᔨᐦᑎᔨᐧᐋᔨᒡᐦ ᑭᔮᐦ ᐊᓂᔮ ᒑ ᐄᔑ ᓈᓂᑑᒋᔅᒑᔨᐦᑎᒥᔨᒡᐦ ᔮᔨᑖ ᒑ 

ᐧᐄᐦᑎᒥᔨᒡᐦ;  

 ᒑ ᐄᔑ ᐧᐄᒑᐱᑎᓰᒫᑭᓂᐧᐃᐧᐃᔨᒡᐦ ᐄᔨᔨᐤᐦ ᑭᔮᐦ ᒑ ᐄᔑ ᐧᐄᒋᐦᐄᐧᐋᔨᒡᐦ;   

 ᐊᓂᔮ ᒑ ᐃᐦᑐᑎᐦᒡ ᒥᒄ ᐊᓂᔮᐦ ᐊᐧᐋᔨᐤᐦ ᒑ ᒌ ᐧᐄᒋᐦᐄᐧᐋᔨᒡᐦ; ᑭᔮᐦ  

 ᒥᒋᓐ ᐋᐦ ᒥᓯᓈᑖᔨᒡ ᐊᓂᔮ ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐅᐦᒋ ᐊᓂᔮ ᒑ ᐄᔑ ᑖᐦᑭᐦᐄᒑᐱᔨᔨᒡ ᐅᐦᒋ ᐊᓂᔮ 

ᐧᐋᐦ ᐃᐦᑐᑎᐦᒡ ᐋᐱᑎᓰᐧᐃᓂᔨᐤ᙮  

ᓂᒧᐃ ᒋᑭ ᐴᓂᐱᔨᔨᐤ ᐄᔨᔨᐅᒡ ᐧᐄᔨᐧᐋᐤ ᑭᔮᐦ ᒑ ᒌᐦ ᐧᐄᒋᐦᐄᐧᐋᒡ ᐋᐦ ᐧᐄᒑᐱᑎᓰᒫᒡ ᐅᔮᐦ ᒥᓯᓂᐦᐄᒑᐅᑭᒥᑯᔨᐤ ᐊᓂᑎᐦ 

ᐧᐋᐦᒋ ᓈᓈᑭᒋᔥᑖᑭᓂᐧᐃᐧᐃᔨᒡ ᒑᐧᑳᔨᐤ ᐋᑎ ᐃᔨᔅᐱᔨᔨᒡ ᐋᐦ ᐅᐧᐋᔨᔥᑖᑭᓂᐧᐃᐧᐃᔨᒡ ᐊᓂᔮ ᒑ ᐊᑎ ᐃᔨᐦᑎᓈᓂᐧᐃᐧᐃᔨᒡ 

ᑭᔮᐦ ᐊᓂᔮ ᒑᐧᑳᔨᐤ ᔮᔨᑖ ᒑ ᑭᓂᐧᐋᐱᐦᑎᐦᑭᓂᐧᐃᐧᐃᔨᒡ᙮  

ᐊᓂᒌ ᒫᒃ ᓂᔮᓈᑭᒋᔥᑖᒡ ᐊᓂᔮ ᐋᑎ ᐃᔨᔅᐱᔨᔨᒡ ᒑᐧᑳᔨᐤ ᒑ ᐱᒋᔅᑎᓂᐦᒡ ᐊᓂᑖᐦ ᐋᐦ ᒥᓯᓈᑖᔨᒡ ᐋᑎ ᐃᔨᑖᐱᑎᓰᒡ 

ᓂᑐᐧᐋᐱᐦᒋᑭᓂᐦᒡ ᐄᔅᑯᑎᒃ ᒋᔥᒋᐱᔨᐦᑖᑭᓂᐧᐃᐧᐃᔨᒑ ᐋᐦ ᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐊᓂᔮ 

ᐋᐱᑎᓰᐧᐃᓂᔨᐤ᙮  

ᐊᓂᑖ ᒫᒃ ᐅᐦᒋ ᑎᐹᔨᐦᒋᒑᓰᓈᐦᒡ ᒋᑭ ᒌᐦ ᐃᐦᑐᑎᑭᓂᐆ, ᐄᔑᓈᑯᓂᔨᒑ ᒥᓯᐧᐋ ᐊᐧᐋᔨᐤᐦ ᒑ ᒌᐦ ᒋᔅᒑᔨᐦᑎᒥᔨᒡᐦ, ᔮᔨᑖ ᐋᐦ 

ᑭᓂᐧᐋᐱᐦᑎᐦᒃ ᑭᔨᐧᐹ ᑯᑎᒋᔨᐤ ᒑᐧᑳᔨᐤ, ᐊᓂᑖᐦ ᒑ ᐄᑎᔖᐦᒃ ᐊᓂᔮᐦ ᑳ ᐄᔑ ᓈᓂᑑᒋᔅᒑᔨᐦᑖᑯᓂᔨᒡ ᑯᑎᒃᐦ ᐊᐧᐋᔨᐤᐦ ᒦᓐ 

ᑯᐃᔅᒄ ᒑ ᒌᐦ ᑭᓂᐧᐋᐱᐦᑎᒥᔨᒡᐦ 45 ᑎᐦᑐᒌᔑᑳᐤᐦ ᑳ ᐄᔥᐱᔑ ᐱᒋᔅᑎᓂᐦᒃ ᐊᓂᔮ ᒑ ᒋᔥᒋᐱᔨᐦᑖᑭᓂᐧᐃᐧᐃᔨᒡ ᐋᐦ 

ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔅᐱᔨᐦᐄᐧᐋᔨᒡ ᐊᓂᔮ ᐋᐱᑎᓰᐧᐃᓂᔨᐤ ᐧᐋᐦ ᐃᐦᑐᑖᑭᓂᐧᐃᐧᐃᔨᒡ ᐊᓂᑖᐦ ᓂᑑᐧᐋᐱᒋᑭᓂᐦᒡ 

ᐋᐦ ᓃᑯᐦᑖᑦ᙮ 

ᐊᓂᒌ ᒫᒃ ᒦᓐ ᒥᒋᓐ ᐋᐦ ᑭᓂᐧᐋᐱᐦᑎᐦᒡ ᒑᐧᑳᔨᐤ ᐋᐦ ᒌᐦ ᐧᐄᐦᑖᑯᓂᔨᒡ ᐋᐦ ᒫᒨᐱᒡ ᐋᔪᐧᐃᒄ ᐋᑖᐱᑎᓰᒡ ᒑ ᒌᐦ 

ᓈᓂᑑᒋᔅᒑᔨᐦᑖᑯᓂᔨᒡ ᐋᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᐧᐃᓂᔨᐤ, ᑯᑎᒋᔨᐤ ᑭᔨᐧᐹ ᑭᔮᐦ ᒑᐧᑳᔨᐤ ᐋᐦ ᐋᐱᑎᔒᔥᑎᐦᒡ, ᑭᔮᐦ ᐋᐦ 

ᓂᔥᑐᓂᐧᐋᒡ ᒑ ᒌᐦ ᐧᐄᒋᐦᐄᐧᐋᔨᒡᐦ ᒥᐦᒑᑐ ᐊᐧᐋᔨᐤᐦ, ᑭᔮᐦ ᐋᐦ ᐃᔮᔥᑭᐧᐃᔥᑖᒡ ᑭᔮᐦ ᐋᐦ ᐄᑎᔑᐦᐋᒡ ᐊᓂᑖᐦ ᑎᐹᔨᐦᒋᒑᓰᓈᐦᒡ 

ᑎᐹᒋᒨᓯᓂᐦᐄᑭᓐᐦ ᐋᐦ ᐧᐄᐦᑖᑯᓂᔨᒡ ᑖᓐ ᑳ ᐊᑎ ᐃᔨᔅᐱᔨᔨᒡ ᒑᐧᑳᔨᐤ ᐅᐦᒋ ᐊᓂᔮ ᐋᐱᑎᓰᐧᐃᓂᔨᐤ ᑭᔮᐦ ᑖᓐ ᑳ ᐄᔑ 

ᐊᔥᑎᓂᑭᓂᐧᐃᐧᐃᔨᒡ ᐄᔨᔨᐤ ᒋᔅᒑᔨᐦᑎᒧᐧᐃᓂᔨᐤ ᐃᔅᑯᑎᒃ ᑳ ᓈᓂᑑᒋᔅᒑᔨᐦᑖᑯᓂᔨᒡ ᒑ ᒌᐦ ᐄᔑ ᑖᐦᑭᐦᐄᒑᐱᔨᔨᒡ ᐊᓂᔮ 

ᐋᐱᑎᓰᐧᐃᓂᔨᐤ᙮  

ᐊᓐ ᒫᒃ ᑳ ᐄᔑ ᓈᓂᑑᒋᔅᒑᔨᐦᑎᑭᓂᐧᐃᒡ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᐱᑯᓵᔨᐦᑖᑯᐦᒑ ᒦᓐ ᒑ ᑭᓂᐧᐋᐱᐦᑎᑭᓂᐧᐃᒡ, 

ᐊᓂᑖᐦ ᐅᐦᒋ ᑎᐹᔨᐦᒋᒑᓰᓈᐦᒡ ᒋᑭ ᒌᐦ ᐧᐄᑎᐱᒫᐤ ᒑ ᒌᐦ ᓂᐦᐄᐧᐋᐦᐄᑐᒡ ᐄᔨᔨᐤ ᑎᐹᔨᐦᒋᒑᓯᐤᐦ ᒑ ᒌ ᐊᔥᑎᐱᔨᒡᐦ ᑭᔮᐦ 

ᐊᓂᑎᐦ ᒦᓐ ᒥᒋᓐ ᑭᓂᐧᐋᐱᐦᑎᑭᓂᐧᐃᐧᐃᔨᒑ ᐊᓂᔮ ᑳ ᐄᔑ ᒥᔅᑭᐧᐋᐦᑖᑭᓂᐧᐃᐧᐃᔨᒡ᙮ ᐋᑳ ᒫᒃ ᓂᑎᐧᐋᔨᐦᑖᑯᐦᒑ ᒦᓐ ᒥᒋᓐ ᒑ 

ᑭᓂᐧᐋᐱᐦᑎᑭᓂᐧᐃᒡ ᐊᓐ ᑳ ᐄᔑ ᒥᔅᑭᐧᐋᐦᑖᑭᓂᐧᐃᒡ ᑳ ᓈᓂᑑᒋᔅᒑᔨᐦᑖᑭᓂᐧᐃᒡ ᒑ ᐄᔑ ᑖᐦᑭᐦᐄᒑᐱᔨᒡ ᐊᓐ ᐋᐱᑎᓰᐧᐃᓐ, 

ᐊᓂᒌ ᓂᔮᓈᑭᒋᔥᑖᒡ ᑳ ᐄᔅᐱᔨᒡ ᒑᐧᑳᔨᐤ ᒑ ᐧᐄᐦᑎᐦᒡ ᓈᐦᐋᐤ ᑳ ᐄᔅᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᑭᔮᐦ ᑳ ᐄᔑ 

ᐊᔥᒋᐱᔨᐦᑖᑭᓂᐧᐃᐧᐃᔨᒡ ᐄᔨᔨᐤ ᒋᔅᒑᔨᐦᑎᒧᐧᐃᓂᔨᐤ ᐅᐦᒋ ᐊᓂᔮ ᑖᐧᐹᐦ ᐧᐋᐦ ᐄᑖᐱᑎᓰᓈᓂᐧᐃᐧᐃᔨᒡ᙮ 

ᐊᓐ ᒫᒃ ᔮᔨᑖ ᐋᔑ ᓂᑎᐧᐋᔨᐦᑖᑯᐦᒡ, ᐊᓂᔮ ᐄᔨᔨᐅᔅᐧᑳᐅᒡ ᑭᔮᐦ ᐋᐦ ᐱᒋᔅᑎᓂᐦᒡ ᐊᓂᔮ ᐋᑖᔨᐦᑏᒥᐦᐄᑯᒡ ᒑ ᒌᐦ ᐄᔑ 

ᑖᐦᑭᐦᐅᑯᒡ ᐋᐱᑎᓰᓈᓂᐧᐃᐧᐃᔨᒑ ᐊᓂᑖᐦ ᐄᔑ ᑳ ᐅᐦᒋ ᓈᓈᑭᒋᔥᑖᑭᓂᐧᐃᐧᐃᔨᒡ ᐋᔅᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᑳ ᐄᔑ 

ᓈᓂᑑᒋᔅᒑᔨᐦᑖᑯᓂᔨᒡ ᑭᔮᐦ ᒫᒃ ᐊᓂᑖᐦ ᒦᓐ ᒥᒋᓐ ᒑ ᒌᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ, ᐋᐅᒄ ᐊᓐ ᑭᔮᐦ ᔮᔨᑖ ᒑ 

ᒫᒥᑐᓈᔨᐦᑎᒥᐦᐄᐧᐋᒡ᙮ ᐊᓂᒌ ᒫᒃ ᑳ ᓈᓈᑭᒋᔥᑖᒡ ᐋᐦ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᑭᔮᐦ ᐊᓂᒌ ᒦᓐ ᒥᒋᓐ ᑳᓂᐧᐋᐱᐦᑎᐦᒡ 

ᒑᐧᑳᔨᐤ ᑳ ᐄᔑ ᒥᔅᑭᐧᐋᐦᑖᑭᓂᐧᐃᐧᐃᔨᒡ ᔮᔨᑖ ᑭᑎ ᓅᑯᐦᑖᐧᐃᒡ ᑖᓂᑖᐦ ᓂᐦᐋᐤ ᑳ ᐄᔑ ᒫᒥᑐᓈᔨᐦᑎᒥᐦᐄᐧᐋᔨᒡ ᑭᔮᐦ ᑳ 

ᐄᑖᔨᐦᑎᒥᐦᐄᐧᐋᔨᒡ᙮  

 

ᐊᓐ 2 ᒑ ᐄᔅᐱᔨᐦᑖᑭᓂᐧᐃᒡ: ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᓈᓂᐧᐃᐧᐃᒑ ᐋᐦ ᐧᐄᐦᑖᑯᐦᒡ 

ᐊᓐ ᐧᐋᐦ ᐱᒥᐱᔨᐦᑖᑦ ᐊᓂᔮ ᐋᐱᑎᓰᐧᐃᓂᔨᐤ ᒋᑭ ᐅᔑᐦᑖᐤ ᑭᔮᐦ ᒋᑭ ᐃᔨᑎᔑᐦᐋᒻ ᐅᒥᓯᓂᐦᐄᑭᓐ ᐊᓂᑖᐦ ᐄᔥ 

ᒥᓯᓂᐦᐄᒑᐅᑭᒥᑯᐦᒡ ᓂᔥᑐᐱᐳᓐᐦ ᐋᐦ ᒥᔮᑭᓂᐧᐃᑦ ᑳ ᐄᔥᐱᔑ ᐱᒋᔅᑎᓂᑭᓂᐧᐃᐧᐃᔨᒡ ᑳ ᒋᐦᒋᔥᑖᑭᓂᐧᐃᐧᐃᔨᒡ ᐊᓂᔮᐦ ᐋᐦ 

ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᐧᐃᓂᔨᐤ ᐊᓂᑖᐦ ᓂᑐᒋᔅᒑᔨᐦᑎᒧᐧᐋᑭᓂᐦᒡ ᒑ ᒌᐦ ᓅᑯᓂᔨᒡ᙮ ᐊᓐ 

ᒫᒃ ᒥᓯᓂᐦᐄᑭᓐ ᒑ ᐱᒋᔅᑎᓂᑭᓂᐧᐃᒡ ᔮᔨᑖ ᒥᓯᐧᐋ ᒋᑭ ᐧᐄᐦᑖᑯᓐ ᑭᔮᐦ ᐊᓐ ᑳ ᐄᔑ ᓂᑑᒋᔅᒑᔨᐦᑖᑯᐦᒡ ᐋᔑ ᒥᓯᓈᑖᒡ ᐊᓂᑎᐦ 

ᓃᔥᑎᒻ ᑳ ᒋᔥᒋᐱᔨᐦᑖᑭᓂᐧᐃᒡ ᒑ ᓈᓂᑑᒋᔅᒑᔨᐦᑖᑭᓂᐧᐃᒡ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ᙮ ᐊᓐ ᒫᒃ ᐧᐋᐦ ᐃᐦᑐᑎᐦᒃ 

ᐊᓂᔮ ᐋᐱᑎᓰᐧᐃᓂᔨᐤ ᐋᑳ ᐱᒋᔅᑎᓂᐦᑳ ᐊᓂᑖᐦ ᐄᔑ ᒥᓯᓂᐦᐄᒑᐅᑭᒥᑯᐦᒡ ᐊᓂᔮ ᓈᑎᐧᐋᔨᐦᑖᑯᓯᑦ ᒑ ᐄᔑ 

ᒋᔅᒑᔨᐦᑎᔨᐧᐋᑦ ᑭᔮᐦ ᐊᓂᔮ ᑳ ᐄᔑ ᓈᓂᑑᒋᔅᒑᔨᐦᑎᐦᒃ ᓈᑎᐧᐋᔨᐦᑖᑯᓂᔨᒡ ᔮᔨᑖ ᐋᑳ ᒥᔮᐅᐱᔨᔨᒡ ᓂᔥᑐᐱᐳᓐᐦ (ᑭᔮᐦ ᒫᒃ 

ᐃᔨᐦᑭᒋᔥᑖᑭᓂᐧᐃᐧᐃᔨᒑ ᐊᓂᔮ ᒑ ᒌᐦ ᐄᔑ ᐱᒋᔅᑎᓂᐦᒃ), ᐋᑯᐦ ᒑ ᒋᐱᒋᔥᑖᑭᓂᐧᐃᒡ ᐊᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ 

ᑖᐦᑭᐦᐄᒑᐱᔨᒡ ᐋᐱᑎᓰᓈᓂᐧᐃᐧᐃᒑ᙮  

ᐊᓂᔮ ᒫᒃ ᐧᐄᐦᑎᒫᒑᒑ ᐊᓂᔮ ᐋᔑ ᓂᑎᐧᐋᔨᐦᑖᑯᓯᑦ ᐊᓂᑎᐦ ᑭᔨᐧᐹ ᑳ ᒋᐦᒋᔥᑖᑭᓂᐧᐃᐧᐃᔨᒡ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ 

ᒑ ᐄᔑ ᑖᐦᑭᐦᐄᒑᐱᔨᔨᒡ, ᐊᓐ ᐧᐋᐦ ᐃᐦᑐᑎᐦᒃ ᐊᓂᔮ ᐋᐱᑎᓰᐧᐃᓂᔨᐤ ᔮᔨᑖ ᓂᑎᐧᐋᔨᐦᑖᑯᓲ ᒑ ᓂᒋᔥᑭᐧᐋᑦ ᐄᔨᔨᐤᐦ ᑭᔮᐦ 

ᐄᔨᔨᐅᔅᐧᑳᐤᐦ, ᐊᓂᑎᐦ ᒑ ᒌᐦ ᐃᐦᑐᑎᐦᒃ ᐋᔑ ᓂᑎᐧᐋᔨᐦᑖᑯᓂᔨᒡ ᒑ ᒫᒥᑐᓈᔨᒫᑭᓂᐧᐃᐧᐃᔨᒡᐦ ᓈᐹᐤᐦ ᑭᔮᐦ ᐄᐦᐧᑳᐤᐦ ᑭᔮᐦ 

ᐊᓂᔮ ᐋᐱᑎᓰᐧᐃᓂᔨᐤ ᐋᐦ ᐄᑖᔨᒫᑭᓂᐧᐃᐧᐃᔨᒡᐦ ᒑ ᒌᐦ ᐃᐦᑐᑎᒥᔨᒡᐦ ᓈᐹᐤᐦ ᑭᔮᐦ ᒫᒃ ᐃᔅᐧᑳᐤᐦ᙮   

ᐊᓂᑖᐦ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐋᐦ ᐄᔅᐱᔨᐦᑖᑭᓂᐧᐃᒡ ᐊᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ 

ᐋᐱᑎᓰᐧᐃᓐ ᒦᓐ ᒥᒋᓐ ᑭᓂᐧᐋᐱᐦᑎᐧᒫᐤ ᐊᓂᔮᐦ ᐧᐋᐦ ᐃᐦᑐᑎᒥᔨᒡᐦ ᐊᓂᔮ ᐋᐱᑎᓰᐧᐃᓂᔨᐤ ᐊᓂᔮ ᔮᔨᑖ ᒑ 

ᑭᓂᐧᐋᐱᐦᑎᒥᔨᒡᐦ ᐅᑖᐦ ᓂᑐᐧᐋᐱᐦᒋᓂᐦᒡ ᒫᓯᓈᑖᒡᐦ (https://www.canada.ca/en/impact-assessment-

agency/services/policy-guidance/practitioners-guide-impact-assessment-act/tailored-impact-

statement-guidelines-projects-impact-assessment-nuclear-safety-act.html)᙮ ᐊᓐ ᒫᒃ ᒦᓐ ᒥᒋᓐ ᐋᐦ 

ᑭᓂᐧᐋᐱᐦᑎᑭᓂᐧᐃᒡ ᑖᐧᐹᐦ ᒑ ᒥᓯᓈᑖᐧᑳ ᐊᓐ ᒑᐧᑳᓐ ᔮᔨᑖ ᓈᑎᐧᐋᔨᐦᑖᑯᐦᒡ ᑭᔮᐦ ᐊᓐ ᑳ ᐄᔑ ᓂᑑᒋᔅᒑᔨᐦᑖᑯᐦᒡ ᑖᐧᐹᐦ ᐋᐦ 

ᒌᐦ ᐊᔥᒋᐱᔨᐦᐋᑭᓂᐅᐧᐃᒡ ᐄᔨᔨᐅᒡ, ᐋᔑᓈᑯᓂᔨᒡ ᐄᔨᔨᐅᒡ ᐅᐱᒫᑎᓰᐧᐃᓂᐧᐋᐤ ᑭᔮᐦ ᐅᑎᔅᒌᐧᐋᐤ, ᑭᔮᐦ ᒑ ᐄᔑ 

ᑖᐦᑭᐦᐅᑯᒡ ᐄᔨᔨᐅᒡ ᑭᔮᐦ ᒑ ᐄᔑ ᑖᐦᑭᐦᐄᒑᐱᔨᔨᒡ ᐅᑭᔅᒋᐅᐧᐃᓂᐧᐋᐦᒡ᙮ ᐋᑳ ᒫᒃ ᒥᓯᓈᑖᔨᒑ ᐊᓂᑎᐦ ᐅᒥᓯᓂᐦᐄᑭᓂᐧᐋᐦᒡ 

ᐊᓂᔮ ᔮᔨᑖ ᓈᑎᐧᐋᔨᐦᑖᑯᓂᔨᒡ, ᒋᑭ ᓂᑎᐧᐋᔨᐦᑖᑯᓲᒡ ᐊᑎᑎᐤ ᒑ ᒌᐦ ᐱᒋᔅᑎᓂᐦᒡ ᐊᓂᔮ ᐧᐋᐦ ᒋᔅᒑᔨᐦᑖᑯᓂᔨᒡ ᐊᓂᒌ ᐧᐋᐦ 

ᐃᐦᑐᑎᐦᒡ ᐊᓂᔮ ᐋᐱᑎᓰᐧᐃᓂᔨᐤ᙮ 

ᐊᓂᒌ ᒫᒃ ᓂᔮᓈᑭᒋᔥᑖᒡ ᐋᑎ ᐃᔨᔅᐱᔨᔨᒡ ᒑᐧᑳᔨᐤ ᐋᔪᐧᐃᑯᓐᐦ ᐋᔨᒥᐦᐋᒡ ᒥᓯᐧᐋ ᐊᐧᐋᔨᐤᐦ, ᑎᐹᔨᐦᒋᒑᓰᓈᐦᒡ ᐋᐦ ᐄᔑ 

ᐋᐱᑎᓯᔨᒡᐦ ᑭᔮᐦ ᓂᓈᐦᑭᐤ ᒑᐧᑳᔨᐤ ᐋᑎ ᓈᓈᑭᒋᔥᑖᔨᒡᐦ, ᐄᔨᔨᐤᐦ ᑭᔮᐦ ᐊᓂᔮ ᐋᐦ ᐋᑯᓂᐦᐄᒑᐱᔨᔨᒡ ᒦᓐ ᐋᐦ 

ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮᐦ ᑳ ᐄᔑ ᒥᔅᑭᐧᐋᐦᑖᑭᓂᐧᐃᐧᐃᔨᒡ ᑳ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ 

ᐋᐱᑎᓰᓈᓂᐧᐃᐧᐃᔨᒑ᙮ ᐊᓂᒌ ᒫᒃ ᓂᔮᓈᑭᒋᔥᑖᒡ ᐋᑎ ᐃᔨᔅᐱᔨᔨᒡ ᒑᐧᑳᔨᐤ ᓂᐦᐋᒋᐦᐄᑯᐧᑖᐧᐋ ᐊᓂᔮ ᑳ ᐄᔑ 

ᐱᒋᔅᑎᓂᑭᓂᐧᐃᐧᐃᔨᒡ ᒥᓯᓂᐦᐄᑭᓂᔨᐤ, ᐊᓂᑖᐦ ᓂᑐᐧᐋᐱᐦᒋᑭᓂᐦᒡ ᐋᑯᑎᐦ ᒑ ᐧᐄᐦᑎᐦᒃ ᐊᓂᔮ ᑳ ᐋᔑ ᐧᐃᔮᔨᐦᑎᒥᐦᐄᑯᒡ᙮ 

ᐃᐦᑎᑯᐦᒑ ᒫᒃ ᒑᐧᑳᓐ ᐋᑳ ᓂᐦᐋᒋᐦᐄᐧᐋᒡ ᐊᓂᑎᐦ ᒥᓯᓂᐦᐄᑭᓂᐦᒡ ᐅᐦᒋ ᐊᓂᔮ ᑳ ᐄᔑ ᐊᔨᒥᐦᐋᑭᓂᐅᐧᐃᒡ ᐊᐧᐋᓂᒌ, 

ᐋᔑᓈᑯᓂᔨᒡ ᐅᐱᒫᑎᓰᐧᐃᓂᐧᐋᐤ ᑭᔮᐦ ᐅᑎᔅᒌᐧᐋᐤ, ᑭᔮᐦ ᐊᓂᔮ ᒑ ᐄᔑ ᑖᐦᑭᐦᐅᑯᒡ ᐄᔨᔨᐅᔅᐧᑳᐅᒡ ᐄᔑᓈᑯᓐ ᒑ 

ᐋᔨᐧᒫᐅᐦᐄᐧᐋᒡ ᐋᐦᐧᒫᔮᐦ ᐱᒋᔅᑎᓂᑭᓂᐧᐃᒡ ᐊᓐ ᑳ ᐄᔑ ᐧᐃᔮᔨᐦᑎᒥᐦᐄᐧᐋᒡ ᐋᐦ ᓂᐦᐋᔨᐦᑎᒥᐦᐄᐧᐋᒡ ᐊᓂᑖᐦ 

ᓂᑐᐧᐋᐱᐦᒋᑭᓂᐦᒡ᙮ ᐋᑳ ᒫᒃ ᐃᐦᑎᑯᐦᒑ ᐊᓐ ᐋᔥᐱᔑ ᓂᑎᐧᐋᔨᐦᑖᑯᐦᒡ ᐊᓂᑎᐦ ᑎᐹᒋᒨᐧᐃᓂᐦᐄᑭᓂᐦᒡ ᒋᑭ ᒌᐦ ᐧᐃᔥᑎᐧᐄᐧᐋᐤ 

ᒑ ᒌᐦ ᐧᐋᐱᐦᑎᑭᓂᐧᐃᒡ ᑭᔮᐦ ᒑ ᒌᐦ ᐋᔨᐧᒫᐅᐦᐄᐧᐋᒡ ᐊᓂᔮ ᒑ ᐄᔑ ᑖᐦᑭᐦᐅᑯᒡ ᐄᔨᔨᐅᔅᐧᑳᐅᒡ᙮ 

ᐊᓐ ᒫᒃ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᐊᓂᑖᐦ ᐄᑎᔑᐦᐄᑭᓂᐧᐃᐧᐃᒑ ᒦᓐ ᒥᒋᓐ ᒑ 

ᑭᓂᐧᐋᐱᐦᑎᑭᓂᐧᐃᒡ, ᐊᓂᒌ ᑳᓂᐧᐋᐱᐦᑎᐦᒡ ᒋᑭ ᒌᐦ ᑯᐧᑳᒋᒫᐧᐃᒡ ᐊᓂᔮᐦ ᐧᐋᐦ ᐃᐦᑐᑎᒥᔨᒡᐦ ᐋᐱᑎᓰᐧᐃᓂᔨᐤ ᒑ ᒫᐅᒋᐦᑖᔨᒡᐦ 

ᒋᔅᒑᔨᐦᑎᒧᐧᐃᓂᔨᐤ ᑭᔮᐦ ᐊᓂᔮ ᓂᐦᐋᐤ ᒑ ᐄᔑ ᐱᒥᐱᔨᐦᑖᔨᒡᐦ ᐹᑎᔥ ᒌᐦ ᐧᐃᔨᐦᐋᑭᓂᐧᐃᐧᐃᒋᐦᐋ ᐊᓂᔮᐦ ᒦᓐ ᒥᒋᓐ ᒑ 

ᑭᓂᐧᐋᐱᐦᑎᒥᔨᒡᐦ᙮ 

45 ᑎᐦᑐᒌᔑᑳᐤᐦ ᒌᐦ ᐱᒋᔅᑎᓂᐦᐧᑳᐧᐋ ᐊᓂᒌ ᐹᒥᐱᔨᐦᑖᒡ ᐋᐦ ᐧᐄᐦᑎᐦᒡ ᐋᐦ ᓂᐦᐋᔨᑎᒥᐦᐄᑯᒡ ᐊᓂᔮ ᑳ ᐄᔑ 

ᐧᐄᐦᑎᑭᓂᐧᐃᐧᐃᔨᒡ ᑳ ᐄᔑ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᓈᓂᐧᐃᐧᐃᔨᒑ, ᐅᑖᐦ ᐅᐦᒋ 

ᑎᐹᔨᐦᒋᒑᓰᓈᐦᒡ ᐋᑯᑖᐦ ᒑ ᐅᐦᒋ ᐧᐄᐦᑖᑯᐦᒡ ᐊᓐ ᒑᐧᑳᓐ ᒑ ᑭᓂᐧᐋᐱᐦᑖᑭᓂᐧᐃᒡ ᐊᓂᑖᐦ ᐄᑎᔑᐦᐄᑭᓂᐧᐃᐧᐃᒑ ᒦᓐ ᒥᒋᓐ ᒑ 

ᑭᓂᐧᐋᐱᐦᑎᑭᓂᐧᐃᒡ ᐊᓐ ᐋᔑ ᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᓈᓂᐧᐃᐧᐃᒑ᙮ ᐊᓂᑖᐦ ᒫᒃ ᐅᐦᒋ 

ᒥᓯᓂᐦᐄᒑᐅᑭᒥᑯᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᒑᐧᑳᓐ ᐋᐅᑯᓂᒡ ᒑ ᐅᐧᐋᔮᐱᒫᒡ ᐹᔨᒄ ᑭᔮᐦ ᒫᒃ ᐊᑎᑎᐤ ᒥᐦᒑᑐ ᐊᐧᐋᔨᐤᐦ 

ᒑ ᐊᐱᔨᒡᐦ ᐊᓂᑎᐦ ᒦᓐ ᒥᒋᓐ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᒑᐧᑳᔨᐤ ᐊᓂᑎᐦ ᐅᐦᒋ ᐋᐦ ᒫᒨᓯᓈᓱᔨᒡᐦ ᐊᓂᔮᐦ ᐊᐧᐋᔨᐤᐦ ᒑ ᒌᐦ 

ᐄᑖᐱᑎᓯᔨᒡᐦ ᐅᑖᐦ ᑎᐹᔨᐦᒋᒑᓰᓈᐦᒡ ᐋᐦ ᒌᐦ ᐅᐦᒋ ᐅᐧᐋᔮᔨᐦᑖᑯᓂᔨᒡ᙮  

 

https://www.canada.ca/en/impact-assessment-agency/services/policy-guidance/practitioners-guide-impact-assessment-act/tailored-impact-statement-guidelines-projects-impact-assessment-nuclear-safety-act.html
https://www.canada.ca/en/impact-assessment-agency/services/policy-guidance/practitioners-guide-impact-assessment-act/tailored-impact-statement-guidelines-projects-impact-assessment-nuclear-safety-act.html
https://www.canada.ca/en/impact-assessment-agency/services/policy-guidance/practitioners-guide-impact-assessment-act/tailored-impact-statement-guidelines-projects-impact-assessment-nuclear-safety-act.html

ᒦᓐ ᐊᓐ 3 ᒑ ᐃᔨᐦᑎᓈᓂᐧᐃᒡ: ᐋᐦ ᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ 

ᐊᓂᑖᐦ ᒫᒃ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐋᑎ ᐃᔨᔅᐱᔨᒡ ᒑᐧᑳᓐ ᐋᑯᑖᐦ ᒑ ᐅᐦᒋ ᐧᐄᔓᑖᒡ ᐊᓂᑖᐦ ᓂᐦᐋᐤ ᒑ 

ᐃᐦᑐᑎᑭᓂᐧᐃᒡ ᒥᐦᒑᑐ ᐊᐧᐋᓂᒌ ᒑ ᒌᐦ ᐧᐄᒋᐦᐄᐧᐋᒡ᙮ ᐊᓂᒌ ᒫᒃ ᐄᔨᔨᐅᔅᐧᑳᐅᒡ ᐋᑳ ᐧᐋᐦᒌᒡ ᒑ ᒌᐦ ᐧᐄᒋᐦᐄᐧᐋᒡ ᐅᔮ ᐋᐦ 

ᐱᒦᐦᑭᑭᓂᐧᐃᐧᐃᔨᒡ ᐋᐦ ᓂᑐᒫᑭᓂᐅᐧᐃᒡ ᑭᔮᐦ ᐊᓂᔮ ᐋᐦ ᑯᐧᑳᒋᐦᒑᒧᓈᓂᐧᐃᐧᐃᔨᒡ  ᐋᐦ ᐧᐄᑎᐱᒫᑭᓂᐧᐃᐧᐃᔨᒡᐦ ᐄᔨᔨᐤᐦ, 

ᐅᔮᐦ ᒫᒃ ᒥᐦᒑᑐ ᐊᐧᐋᓂᒌ ᐋᐦ ᓂᑎᐧᐋᔨᐦᑖᑯᓯᒡ ᒑ ᐧᐄᒋᐦᐄᐧᐋᒡ ᒦᓐ ᐄᔨᐦᒡ ᒋᑭ ᒌᐦ ᐄᔑ ᐧᐄᐦᑎᒧᒡ ᐊᓂᔮ ᒑᐧᑳᔨᐤ ᐧᐄᔨᐧᐋᐤ 

ᒫᑯᔅᑳᑖᔨᐦᑎᒥᐦᐄᑯᒡ᙮ 

ᐊᓂᑖᐦ ᒫᒃ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐋᑎ ᐃᔨᔅᐱᔨᒡ ᒑᐧᑳᓐ ᓅᒻ ᒋᑭ ᐱᒋᔅᑎᓂᒧᒡ ᐅᑎᐹᒋᒨᓯᓂᐦᐄᑭᓂᐧᐋᐤ ᐊᓂᑖᐦ 

ᓂᑐᐧᐋᐱᐦᒋᑭᓂᐦᒡ ᑭᔮᐦ ᒋᑭ ᒌᐦ ᑯᐧᑳᒋᒫᐧᐃᒡ ᐊᐧᐋᔨᐤᐦ ᒑ ᒌᐦ ᐧᐄᐦᑎᒥᔨᒡᐦ ᐋᑖᔨᐦᑎᒥᐦᐄᑯᔨᒡᐦ᙮ ᐊᓐ ᒫᒃ ᑎᐹᒋᒨᓯᓂᐦᐄᑭᓐ ᐋᐦ 

ᐧᐄᐦᑖᑯᐦᒡ ᐊᓐ ᑳ ᐄᔑ ᒥᔅᑭᐧᐋᐦᑖᑭᓂᐧᐃᒡ ᒋᑭ ᒌᔑᐦᑖᑭᓂᐆ ᑭᔮᐦ ᒋᑭ ᐃᔨᑎᔑᐦᐄᑭᓂᐆ ᐊᓂᑖᐦ ᑎᐹᔨᐦᒋᒑᓰᓈᐦᒡ 300 

ᑎᐦᑐᒌᔑᑳᐤᐦ ᑳ ᐄᔥᐱᔑ ᐱᒋᔅᑎᓂᑭᓂᐧᐃᒡ ᓂᑐᐧᐋᐱᐦᒋᑭᓂᐦᒡ ᐋᐦ ᓂᐦᐋᔨᐦᑎᒥᐦᐄᑯᒡ ᐊᓂᒌ ᑳᓂᐧᐋᐱᐦᑎᒡᐦ ᒑᐧᑳᔨᐤ ᐋᑎ 

ᐃᔨᔅᐱᔨᔨᒡ ᔖᔥ ᑯᐃᔅᒄ ᐋᐦ ᐄᔑᓈᑯᓂᔨᒡ᙮ ᐊᓐ ᒫᒃ ᐊᓂᑖᐦ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᒑᐧᑳᓐ ᒑ ᐄᔅᐱᔨᐦᑖᑭᓂᐧᐃᒡ ᒋᑭ 

ᑭᓂᐧᐋᐱᐦᑎᒻ ᐊᓂᑖᐦ ᓂᐦᐋᐤ ᒑ ᐃᐦᑎᓈᓂᐧᐃᐧᐃᔨᒡ ᐋᐦ ᐋᔥᒋᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᑳ ᐄᔑ ᐋᐱᒋᔥᑖᑭᓂᐧᐃᐧᐃᔨᒡ 

ᐄᔨᔨᐤ ᒋᔅᒑᔨᐦᑎᒧᐧᐃᓂᔨᐤ ᐅᐦᒋ ᐊᓂᔮ ᒑ ᐄᔑ ᑖᐦᑭᐦᐄᒑᐱᔨᔨᑯᐱᓈ ᐋᐱᑎᓰᓈᓂᐧᐃᐧᐃᔨᒑ᙮ ᐊᓂᑎᐦ ᒫᒃ 

ᑎᐹᒋᒨᓯᓂᐦᐄᑭᓂᐦᒡ ᐋᑯᑎᐦ ᑭᔮᐦ ᒑ ᒥᓯᓂᐦᐄᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᐧᐄᐦᑎᐦᒡ ᐊᐧᐋᓂᒌ ᐋᑖᔨᐦᑎᒥᐦᐄᑯᒡ ᑭᔮᐦ 

ᐊᓂᑎᐦ ᐅᐦᒋ ᒥᓯᓂᐦᐄᒑᐅᑭᒥᑯᐦᒡ ᑳ ᐄᔑ ᐧᐃᔮᔨᐦᑖᑯᐦᒡ ᒑ ᒌᐦ ᐄᔑ ᒦᓅᐱᔨᐦᑖᑭᓂᐧᐃᒡ ᒑᐧᑳᓐ ᐧᐃᔥᑖᐱᔨᐦᐄᐧᐋᒑ, ᐊᓂᑖᐦ 

ᐄᔑ ᓃᔥᑖᒥᐦᒡ ᒑ ᐱᒥᐱᔨᐦᑖᑭᓂᐧᐃᒡ ᑭᔮᐦ ᐊᓂᔮ ᐅᑖᐦ ᒥᓯᓂᐦᐄᒑᐅᑭᒥᑯᐦᒡ ᒫᐦᒋᒡ ᒑ ᐱᒋᔅᑎᓂᐦᒡ ᐧᐄᔨᐧᐋᐤ 

ᐋᑖᔨᐦᑎᒥᐦᐄᑯᒡ᙮ ᐃᔅᑯᑎᒃ ᒫᒃ ᒥᓯᐧᐋ ᒑᐧᑳᓐ ᒌᐦ ᐧᐄᐦᑖᑯᐦᒑ ᐄᔮᒄ ᐊᓂᑖᐦ ᓂᑐᐧᐋᐱᐦᒋᑭᓂᐦᒡ ᒑ ᐱᒋᔅᑎᓂᑭᓂᐧᐃᒡ ᒑ ᒌᐦ 

ᐧᐋᐱᐦᑎᑭᓂᐧᐃᒡ᙮  

ᐊᓂᒌ ᒫᒃ ᑳᓂᐧᐋᐱᐦᑎᐦᒡ ᐋᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᒋᑭ ᒌᐦ ᓈᓂᑖᔑᒧᑎᐧᐋᐧᐃᒡ ᐄᔨᔨᐤᐦ ᐋᐦ ᐅᐦᒋ ᑎᐹᔨᐦᑖᑯᓯᔨᒡᐦ 

ᒑ ᒌᐦ ᐃᐦᑐᑎᒥᔨᒡᐦ ᐊᓂᔮ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᓈᓂᐧᐃᐧᐃᔨᒑ ᑭᔮᐦ ᒫᒃ ᐊᓂᔮ ᐋᐦ 

ᐅᔑᐦᑖᑭᓂᐧᐃᐧᐃᔨᒡ ᑎᐹᒋᒨᓯᓂᐦᐄᑭᓂᔨᐤ᙮ ᐊᓂᑖᐦ ᒫᒃ ᐅᐦᒋ ᑎᐹᔨᐦᒋᒑᓰᓈᐦᒡ ᐋᔪᐧᐃᒄ ᒦᓐ ᒑ ᒌᐦ ᐃᐦᑐᑎᐦᒃ ᐋᐦ 

ᒦᔥᑯᒋᐱᔨᐦᑖᑦ ᐊᓂᔮ ᑳ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᓈᓂᐧᐃᐧᐃᔨᒑ ᐊᓂᑖᐦ ᐄᔨᔨᐤ 

ᑎᐹᔨᐦᒋᒑᓰᓈᐦᒡ ᐋᐦ ᒌᐦ ᐅᐦᒋ ᐃᐦᑐᑎᑭᓂᐧᐃᐧᐃᔨᒡ, ᐋᐦ ᑯᐧᑳᒋᒥᑯᒡ ᐊᓂᔮᐦ ᐄᔨᔨᐤᐦ ᓈᑳᓂᔥᑭᐧᐋᔨᒡᐦ ᐋᐦ ᐋᐱᒋᔥᑖᒡ ᐊᓂᔮ 

ᐧᐄᔓᐧᐋᐧᐃᓂᔨᐤ ᐅᐦᒋ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓂᔨᐤ᙮ ᐊᓂᑖᐦ ᒫᒃ ᐅᐦᒋ 

ᑎᐹᔨᐦᒋᒑᓰᓈᐦᒡ ᐋᑯᑎᐦ ᒥᒄ ᒑ ᒌᐦ ᒦᔥᑯᒋᐱᔨᐦᑖᑭᓂᐧᐃᒡ ᐊᓂᑖᐦ ᒑ ᐄᔑ ᓈᓂᑑᒋᔅᒑᔨᐦᑖᑯᐦᒡ ᒥᒋᓐ 

ᑭᓂᐧᐋᐱᑎᐦᑎᑭᓂᐧᐃᐧᐃᒑ ᐊᓐ ᒑᐧᑳᓐ ᔮᔨᑖ ᒑ ᐃᐦᑐᑎᑭᓂᐧᐃᒡ, ᒋᒡ ᐊᓐ ᐋᐦ ᐄᔑ ᐱᒥᐱᔨᐦᑖᑭᓂᐧᐃᒡ ᐋᐦ ᐧᐄᐦ 

ᒦᔥᑯᒋᐱᔨᐦᑖᑭᓂᐧᐃᒡ ᒑ ᐄᔑ ᐋᐱᑎᔒᔥᑎᑭᓂᐧᐃᒡ ᐄᔨᔨᐅᒡ ᔮᔨᑖ ᒑ ᐊᐱᔥᑎᐧᐋᑭᓂᐅᐧᐃᒡ ᑭᔮᐦ ᒑ ᓂᑐᐦᑎᐧᐋᑭᓂᐅᐧᐃᒡ 

ᑭᔮᐦ ᔮᔨᑖ ᒑ ᒫᒥᑐᓈᔨᐦᑎᒥᐦᐄᐧᐋᒡ ᒑ ᐄᔑ ᑖᐦᑭᐦᐅᑯᒡ ᐄᔨᔨᐅᒡ ᑭᔮᐦ ᒑ ᐄᔑ ᑖᐦᑭᐦᐄᒑᐱᔨᔨᒡ ᐅᐦᒋ ᐊᓂᔮᐦ 

ᐅᑭᔅᒋᐦᐅᐧᐃᓂᐧᐋᐤᐦ ᑭᔮᐦ ᒑ ᒫᒥᑐᓈᔨᐦᑎᒥᐦᐄᐧᐋᒡ ᐅᐦᒋ ᐃᔅᐧᑳᐅᒡ ᑭᔮᐦ ᓈᐹᐅᒡ ᑭᔮᐦ ᐊᓂᔮ ᐋᑖᔨᒫᑭᓂᐅᐧᐃᒡ ᒑ ᒌᐦ 

ᐄᑖᐱᑎᓰᒡ ᑯᑎᒡ ᑭᔨᐧᐹ ᑭᔮᐦ ᒑᐧᑳᓐ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐋᐦ ᐄᑖᑎᓰᑦ ᐊᐧᐋᓐ᙮  

ᐊᓐ ᒫᒃ ᒑ ᐄᔑ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᐱᒋᔅᑎᓂᑭᓂᐧᐃᐧᐃᒑ ᒦᓐ ᒥᒋᓐ ᒑ ᒌᐦ 

ᑭᓂᐧᐋᐱᐦᑎᑭᓂᐧᐃᒡ ᐋᐦ ᒫᒨᐱᓈᓂᐧᐃᒡ, ᐧᐄᔨᐧᐋᐤ ᐊᓂᒌ ᑳ ᒥᔮᑭᓂᐅᐧᐃᒡ ᒋᑭ ᐧᐃᔮᔨᐦᑎᒧᒡ ᒑ ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ 

ᑭᔮᐦ ᐧᐄᔨᐧᐋᐤ ᒋᑭ ᐅᔑᐦᑖᐧᐃᒡ ᐊᓂᔮ ᑎᐹᒋᒨᓯᓂᐦᐄᑭᓂᔨᐤ, ᐋᐦ ᐧᐄᐦᑖᑯᓂᔨᒡ ᑭᔮᐦ ᑳ ᐄᔑ ᒫᒥᑐᓈᔨᐦᑎᒥᐦᐄᐧᐋᔨᒡ ᑭᔮᐦ 

ᑳ ᐄᔑ ᐋᐱᑎᓂᔨᒡ  ᐄᔨᔨᐤ ᒋᔅᒑᔨᐦᑎᒧᐧᐃᓂᔨᐤ ᔮᔨᑖ ᑳ ᓂᑎᐧᐋᔨᐦᑖᑯᓂᔨᒡ ᒑ ᐋᐱᑎᓂᔨᒡ᙮ ᐊᓐ ᒫᒃ ᓂᔮᓈᑭᒋᔥᑖᑦ ᐊᓂᔮ 

ᐋᑎ ᐃᔨᐦᑎᓈᓂᐧᐃᐧᐃᔨᒡ, ᓂᒧᐃ ᒋᑭ ᐴᓃᐤ ᔮᔨᑖ ᒑ ᐊᔨᒥᐦᐋᑭᓂᐧᐃᐧᐃᔨᒡᐦ  ᐄᔨᔨᐤᐦ ᐋᔑ ᒥᓯᓈᑖᔨᒡ ᐊᓂᑎᐦ ᔮᔨᑖ ᒑ 

ᐊᔥᑎᓈᑭᓂᐅᐧᐃᒡ ᑭᔮᐦ ᒑ ᐧᐄᒑᐱᑎᓰᒫᑭᓂᐅᐧᐃᒡ ᐄᔨᔨᐅᒡ ᑭᔮᐦ ᐧᐄᔨᐧᐋᐤ ᒋᑭ ᐅᔑᑖᐧᐃᒡ ᑎᐹᒨᓯᓂᐦᐄᑭᓂᔨᐤ ᐋᐦ 

ᐧᐄᐦᑖᑯᓂᔨᒡ ᐊᓂᑎᐦ ᑖᓐ ᑳ ᐄᔑ ᓂᒋᔥᑭᐧᐋᒡ ᑭᔮᐦ ᐊᔨᒥᐦᐋᒡ ᑎᐹᔨᐦᒋᒑᓯᐤᐦ ᑭᔮᐦ ᐋᐦ ᒥᓈᔨᑎᔨᒡ ᐦ ᐄᔨᔨᐤᐦ᙮  ᐋᔪᐧᐃᒄ ᒦᓐ 

ᓈᑎᐧᐋᔨᐦᑖᑯᓯᑦ ᒑ ᐃᐦᑐᑎᐦᒃ ᐊᓐ ᑳᓂᐧᐋᐱᐦᑎᐦᒃ ᐋᔅᐱᔨᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᓅᒻ ᒑ ᒌᐦ ᐄᔑᓈᑯᐦᑖᒡ ᐊᓂᔮ ᒑ ᐄᔑ 

ᐋᐱᑎᓰᓈᓂᐧᐃᐧᐃᔨᑯᐱᓈ ᐋᐦ ᑭᓂᐧᐋᐱᐦᑎᐦᒃ ᐊᓂᔮ ᑳ ᐄᔑ ᒥᔅᑭᐧᐋᐦᑖᑭᓂᐧᐃᐧᐃᔨᒡ ᒫᓯᓈᑖᔨᒡ ᐊᓂᑎᐦ 

ᑎᐹᒋᒨᓯᓂᐦᐄᑭᓂᐦᒡ ᑭᔮᐦ ᒥᒄ ᐊᓂᔮᐦ ᐊᐧᐋᔨᐤᐦ ᐱᑯᓵᔨᒫᐤ ᒑ ᒌᐦ ᐱᒋᔅᑎᓂᒥᔨᒡᐦ ᐋᑖᔨᐦᑎᒥᐦᐄᑯᔨᒡᐦ᙮  

ᐄᔨᔨᐅᔅᐧᑳᐅᒡ ᑭᔮᐦ ᒥᔮᑭᓂᐅᐧᐃᒡ ᒑ ᒌᐦ ᐧᐄᒋᐦᐄᐧᐋᒡ ᐅᔮ ᐋᐦ ᐄᔑ ᐱᒦᐦᑳᑭᓂᐧᐃᐧᐃᔨᒡ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑ ᒌᐦ 

ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᓈᓂᐧᐃᐧᐃᔨᒑ ᑭᔮᐦ ᐊᓂᔮ ᓅᒻ ᒑ ᐅᔑᐦᑖᑭᓂᐧᐃᐧᐃᔨᒡ ᑎᐹᒋᒨᓯᓂᐦᐄᑭᓂᔨᐤ ᒫᐧᑳᒡ ᐋᐦ 

ᐱᒦᐦᑭᑭᓂᐧᐃᐧᐃᔨᒡ᙮ ᒥᒄ ᒫᒃ ᐊᓂᑖᐦ ᐋᔑᓈᑯᓂᔨᒡ ᐋᐦ ᐄᔑ ᐧᐄᒋᐦᐄᐧᐋᒡ ᐄᔨᔨᐅᔅᐧᑳᐅᒡ ᐄᔨᔨᐤ ᑎᐹᔨᐦᒋᒑᓰᓈᐦᒡ, ᐋᐦ 

ᒫᒨᐱᔥᑎᑭᓂᐧᐃᐧᐃᔨᒡ ᒑᐧᑳᔨᐤ ᐅᐦᒋ ᐄᔨᔨᐤᐦ, ᑭᔮᐦ ᒫᒃ ᐋᐦ ᐹᐹᔨᑯᒡ, ᒋᑭ ᒌᐦ ᐧᐄᒋᐦᐄᐧᐋᐧᐃᒡ ᐋᐦ ᒥᓯᓂᐦᐋᒡ ᑭᔮᐦ ᒫᒃ ᐋᐦ 

ᐧᐄᐦᑎᐦᒡ ᒑᐧᑳᔨᐤ ᐊᓂᑖᐦ ᐄᔑ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᐧᐃᔨᒡ ᒑᐧᑳᔨᐤ ᐋᑎ ᐃᔨᔅᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᒫᒃ ᐊᓂᔮᐦ 

ᒥᔮᒨᐱᔨᒡᐦ ᒦᓐ ᐋᐦ ᑭᓂᐧᐋᐱᐦᑎᒥᔨᒡᐦ ᐊᓂᔮ ᐋᔑ ᐧᐄᐦᑖᑯᓂᔨᒡ, ᐋᐦ ᐱᒋᔅᑎᓂᐦᒡ ᐅᒋᔅᒑᔨᐦᑎᒧᐧᐃᓂᐧᐋᐤ, ᑖᓐ ᑳ ᐄᔑ 

ᓂᒋᔥᑭᐦᒡ ᑭᔮᐦ ᒑᐧᑳᔨᐤ ᒫᑯᔅᑳᑖᔨᐦᑎᒥᐦᐄᑯᒡ ᐊᓂᔮ ᒑ ᒥᔪᐱᔨᐦᐄᐧᐋᔨᒡ ᑭᔮᐦ ᒫᒃ ᐋᐦᐧᑳᒡ ᐋᑳ ᒑ ᒥᔪᐱᔨᐦᐄᐧᐋᔨᒡ ᐊᓂᔮ ᐧᐋᐦ 

ᐄᔑ ᐋᐱᑎᓰᓈᓂᐧᐃᐧᐃᔨᒡ᙮ ᐋᑯᑎᐦ ᒫᒃ ᒑᔅᑎᒫᐧᐃᓂᔨᒡ ᐄᔨᔨᐅᔅᐧᑳᐅᒡ ᒑ ᒋᔅᑯᑎᒧᐧᐋᒡ ᐊᓂᔮᐦ ᐧᐋᐦ ᐃᐦᑐᑎᒥᔨᒡᐦ ᐊᓂᔮ 

ᐋᐱᑎᓰᐧᐃᓂᔨᐤ, ᓂᓈᐦᑭᐤ ᑎᐹᔨᐦᒋᒑᓯᐤᐦ, ᑭᔮᐦ ᐊᓂᔮᐦ ᐊᐧᐋᔨᐤᐦ ᒫᑯᔥᑳᒋᔥᑖᔨᒡᐦ ᐄᔨᔨᐤ ᐃᔨᐦᑎᐧᐃᓂᔨᐤ ᑭᔮᐦ ᐋᔑ 

ᒋᔅᒑᔨᐦᑖᑯᓂᔨᒡ, ᐋᐦ ᐅᐦᒋ ᐱᑳᔅᒋᐦᐅᓈᓂᐧᐃᐧᐃᔨᒡ ᑭᔮᐦ ᐋᔑ ᒥᑯᔅᑳᑖᔨᐦᑎᒥᐦᐄᐧᐋᔨᒡ ᐋᐦ ᑭᓂᐧᐋᔨᐦᑖᑯᓂᔨᒡ ᐊᔅᒌᔨᐤ ᑭᔮᐦ 

ᑖᓐ ᒑ ᐄᔑ ᑖᐦᑭᐦᐄᒑᐱᔨᔨᒡ ᐄᔅᑯᑎᒃ ᐋᐱᑎᓰᓈᓂᐧᐃᐧᐃᔨᒑ ᐋᐦᐧᑳᒡ ᒑ ᒌᐦ ᐄᔑ ᒥᒋᐱᔨᐦᐄᑯᒡ ᑭᔮᐦ ᒥᒋᔥᑐᑖᑯᒡ ᐃᔅᐧᑳᐅᒡ᙮  

 

ᒦᓐ ᐊᓐ 4 ᒑ ᐃᐦᑐᑎᑭᓂᐧᐃᒡ ᐋᐦ ᐧᐃᔮᔨᐦᑖᑯᐦᒡ ᒑᐧᑳᓐ 

ᐊᓂᑖᐦ ᒫᒃ ᐅᐦᒋ ᑎᐹᔨᐦᒋᒑᓰᓈᐦᒡ, 30 ᑎᐦᑐᒌᔑᑳᐤᐦ ᑳ ᐄᔥᐱᔑ ᐱᒋᔅᑎᓂᑭᓂᐧᐃᒡ ᑎᐹᒋᒨᓯᓂᐦᐄᑭᓐ ᐊᓂᑖᐦ 

ᓂᑐᐧᐋᐱᐦᒋᑭᓂᐦᒡ, ᒋᑭ ᐧᐃᔮᔨᐦᑖᑯᓐ ᐊᓐ ᐋᐦᐧᑳᒡ ᒑ ᒌᐦ ᐄᔅᐱᔨᐦᐄᐧᐋᒡ ᐋᐱᑎᓰᓈᓂᐧᐃᐧᐃᒑ ᒑ ᒋᔅᒑᔨᐦᑎᔨᐧᐋᓂᐧᐃᐧᑳ 

ᓂᓈᐦᑭᐤ ᒑᐧᑳᓐ ᐋᐦ ᑭᓂᐧᐋᐱᐦᑎᑭᓂᐧᐃᒡ ᒋᒡ ᐊᓂᔮ ᒑ ᐄᔑ ᑖᐦᑭᐦᐅᑯᒡ ᐄᔨᔨᐅᒡ ᑭᔮᐦ ᐊᓂᔮᐦ ᐅᑭᔅᒋᐦᐅᐧᐃᓂᐧᐋᐤᐦ᙮ 

ᐊᓂᑖᐦ ᒫᒃ ᐅᐦᒋ ᑎᐹᔨᐦᒋᒑᓰᓈᐦᒡ ᐋᑯᑖᐦ ᒑ ᐅᐦᒋ ᐧᐃᔮᔨᐦᑖᑯᐦᒡ ᒑᐧᑳᓐ ᐊᓐ ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᒡ ᐅᐦᒋ ᐊᓐ 

ᐋᐱᑎᓰᐧᐃᓐ, ᐊᓂᑎᐦ ᒑ ᐧᐄᐦ ᒌᔑᐦᑖᑭᓂᐧᐃᒡ, ᑭᔮᐦ ᒑ ᐄᔑᓈᑯᐦᒡ ᐊᓐ ᐋᐱᑎᓰᐧᐃᓐ ᐧᐋᐦ ᐃᐦᑐᑖᑭᓂᐧᐃᒡ᙮  

ᐊᓂᑖᐦ ᒫᒃ ᐅᐦᒋ ᑎᐹᔨᐦᒋᒑᓰᓈᐦᒡ ᒋᑭ ᒌᐦ, ᐋᐦ ᑭᓂᐧᐋᐱᐦᑎᑭᓂᐧᐃᒡ ᓂᓈᐦᑭᐤ ᒑᐧᑳᓐ, ᔮᔨᑖ ᒋᑭ ᒋᔅᒑᔨᐦᑎᔮᐤ ᐊᓂᔮ ᑳ ᐄᔑ 

ᐧᐃᔮᔨᐦᑎᐦᒃ ᑖᐧᐹᐦ ᒑ ᐄᔑᓈᑯᓂᔨᐧᑳ ᐊᓂᔮ ᐋᐱᑎᓰᐧᐃᓂᔨᐤ ᓈᔥᒡ ᐋᐦᐧᑳᒡ ᒑ ᐄᔥᐱᔨᐦᐄᐧᐋᔨᒡ ᒑ ᒌᐦ 

ᒋᔅᒑᔨᐦᑎᔨᐧᐋᓂᐧᐃᐧᐃᔨᒡ ᐊᓂᑖᐦ ᐋᐦ ᒫᒨᐱᓈᓂᐧᐃᐧᐃᔨᒡ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ᙮ ᒌᐦ ᐧᐃᔮᔨᐦᑖᑯᐦᒑ ᒫᒃ ᐆ ᐊᓂᑖᐦ ᐅᐦᒋ 

ᑎᐹᔨᐦᒋᒑᓰᓈᐦᒡ, ᐊᓐ ᒥᓯᓂᐦᐄᑭᓐ ᐋᐦ ᒥᓯᓈᑖᒡ ᐊᓐ ᑳ ᐄᔑ ᐧᐃᔮᔨᐦᑖᑯᐦᒡ ᔮᔨᑖ 90 ᑎᐦᑐᒌᔑᑳᐤᐦ ᒑ ᐱᒋᔅᑎᓂᐦᒡ ᐊᓂᒌ 

ᑳ ᓈᓈᑭᒋᔥᑖᒡ ᐋᔅᐱᔨᐦᑖᑭᓂᐧᐃᐧᐃᔨᒡ  ᒑᐧᑳᔨᐤ ᐊᓂᑖᐦ ᓂᑐᐧᐋᐱᐦᒋᑭᓂᐦᒡ ᐅᑎᐹᒋᒨᓯᓂᐦᐄᑭᓂᐧᐋᐤ᙮   

ᐋᑦ ᐋᑳ ᒫᒃ ᐋᔥᒄ ᐄᔑᓈᑯᓂᔨᒡ ᒑ ᒌᐦ ᐧᐃᔮᔨᑎᐦᒡ ᒑᐧᑳᔨᐤ ᐄᔨᔨᐅᒡ ᐅᑎᐦ ᒫᐧᑳᒡ ᐋᐦ ᐄᐦᑖᓂᐧᐃᐧᐃᔨᒡ,ᐊᓐ ᐋᔑ ᐧᐃᔮᔨᐦᑖᑯᐦᒡ 

ᐋᑳ ᐧᐄᒑᐦᑐᒥᑯᐦᒡ ᐋᔑ ᑭᓂᐧᐋᐱᐦᑎᑭᓂᐧᐃᐧᐃᔨᒡᐦ ᐄᔨᔨᐅᒡ ᐅᑭᔅᒋᐦᐧᐃᓂᐧᐋᐤᐦ ᐊᓂᑖᐦ ᑎᐹᔅᑯᓂᒑᐧᐃᓂᐦᒡ ᒋᑭ ᒌᐦ 

ᐄᑎᔑᐦᐄᑭᓂᐤ ᐊᓂᑖᐦ ᒑ ᒌᐦ ᐅᐦᒋ ᐧᐃᔮᔨᐦᑖᑯᐦᒡ ᐊᓐ ᐋᑳ ᐅᐦᒋ ᓂᐦᐋᔨᐦᑎᒥᐦᐄᐧᐋᒡ ᑖᐧᐹᐦ ᐋᐦ ᒌᐦ ᓂᔥᐧᑳᐅᔑᐦᑖᑭᓂᐧᐃᒡ᙮ 

 

ᒦᓐ ᒫᒃ 5 ᒑ ᐃᐦᑐᑎᑭᓂᐧᐃᒡ:  ᐊᓂᑖᐦ ᐄᔑ ᓃᔥᑖᒥᐦᒡ ᒑ ᐃᐦᑐᑎᑭᓂᐧᐃᒡ ᑭᔮᐦ ᐊᓐ ᔮᔨᑖ ᒑ ᓈᓈᑭᒋᐦᑖᑭᓂᐧᐃᒡ  

ᐊᓂᑖᐦ ᒫᒃ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ ᒋᑭ ᐱᒋᔅᑎᓈᑭᓂᐆ ᔓᐧᐃᔮᓐ ᒑ ᒌᐦ ᐧᐄᒋᐦᐄᐧᐋᒡ 

ᒥᐦᒑᑐ ᐊᐧᐋᓂᒌ ᐊᓂᔮ ᒑ ᐄᔑᓈᑯᓂᔨᒡ ᑭᔮᐦ ᒑ ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᑖᐦ ᐄᔑ ᓃᔥᑖᒥᐦᒡ ᒑ 

ᓈᓈᑭᒋᔥᑖᑭᓂᐧᐃᐧᐃᔨᒡ ᑭᔮᐦ ᓈᑭᑎᐧᐋᔨᐦᑖᑯᓂᔨᒡ ᐅᐦᒋ ᐊᓂᔮ ᐊᐱᑎᓰᐧᐃᓂᔨᐤ ᑭᔮᐦ ᑖᐧᐹᐦ 

ᑳᓂᐧᐋᐱᐦᑎᑭᓂᐧᐃᐧᐋᐧᑳᓂᐦᐄ ᐊᓂᔮᐦ ᒑᐧᑳᔨᐤᐦ ᐋᔑ ᒥᓯᓈᑖᔨᒡ ᐦ ᐊᓂᑎᐦ ᑳ ᐄᔑ ᐧᐃᔮᔨᐦᑖᑯᐦᒡ ᒑ ᐃᐦᑐᑎᑭᓂᐧᐃᒡ᙮ 

ᐊᑎᑎᐤ ᐧᐄᐦ ᒋᔅᒑᔨᐦᑖᑯᒑ ᐅᐦᒋ ᐊᓐ ᐋᐦ ᐄᔑ ᐧᐄᒋᐦᐋᑭᓂᐅᐧᐃᒡ ᐄᔨᔨᐅᒡ ᐧᐄᔨᐧᐋᐤ ᑭᔮᐦ ᒑ ᒌᐦ ᐊᔥᒋᐱᔨᐦᐋᑭᓂᐅᐧᐃᒡ 

ᐅᑖᐦ ᒑ ᐄᔅᐱᔨᔨᓐ ᓂᑐᐧᐋᐱᐦᒋᑭᓐ ᐋᐦ ᐋᐱᒋᐦᑖᔨᓐ: https://www.canada.ca/en/impact-assessment-

agency/services/public-participation/indigenous-capacity-support-program.html᙮  

ᐋᑦ ᒫᒃ ᐄᔑᓈᑯᓂᔨᒡ ᐊᓐ ᐧᐋᐦ ᐃᐦᑐᑎᐦᒃ ᐋᐱᑎᓰᐧᐃᓂᔨᐤ ᒑ ᓈᓈᑭᒋᔥᑖᑦ ᐊᓂᔮ ᐊᓂᑖᐦ ᐄᔑ ᓃᔥᑖᒥᐦᒡ ᒑ ᐄᔑ 

ᐱᒥᐱᔨᔨᒡ ᐋᔑ ᐧᐄᐦᑖᑯᓂᔨᒡ ᐊᓂᑎᐦ ᑎᐹᒋᒨᓯᓂᐦᐄᑭᓂᐦᒡ ᐋᐦ ᒌᐦ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐊᓂᔮ 

ᐧᐋᐦ ᐄᔑ ᐃᐦᑐᑎᐦᒃ ᐋᐱᑎᓰᐧᐃᓂᔨᐤ, ᒋᑭ ᒌᐦ ᐅᐧᐋᔨᔥᑖᐤ ᐊᓐ ᓂᔮᓈᑭᒋᔥᑖᑦ ᒑ ᒫᒨᐱᓈᓂᐧᐃᐧᐃᔨᒡ ᐊᓂᑖᐦ ᐄᔑ 

ᓃᔥᑖᒥᐦᒡ ᒑ ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ, ᒋᒡ ᐊᓂᔮ ᐋᔑ ᒫᒥᑐᓈᔨᐦᑎᒥᐦᐄᑯᔨᒡᐦ ᑭᔮᐦ ᒥᑯᔅᑯᑖᔨᐦᑎᒥᐦᐄᑯᔨᒡᐦ ᐄᔨᔨᐤᐦ᙮ 

ᐊᓐ ᒫᒃ ᐋᐦ ᒋᔅᒑᔨᐦᑖᑯᐦᒡ ᑭᔮᐦ ᐋᐦ ᒌᐦᑳᓈᑯᐦᒡ ᓈᔥᒡ ᐋᐦᐧᑳᒡ ᒑ ᒥᒋᐱᔨᒡ ᒑᐧᑳᓐ ᐅᐦᒋ ᐊᓂᐦᐄ ᐱᔥᒡ ᐧᐋᐦ ᐃᐦᑐᑎᑭᓂᐧᐃᒡᐦ 

ᐋᐱᑎᓰᐧᐃᓐᐦ ᐅᐦᒋ ᐄᔨᓈᐦᒡ, ᓈᐹᐤ ᑭᔮ ᒫᒃ ᐃᔅᐧᑳᐤ ᑭᔮᐦ ᒫᒃ ᒑ ᐄᑖᐱᑎᓰᑯᐱᓈ ᐃᔅᐧᑳᐤ ᑭᔮᐦ ᓈᐹᐤ, ᐧᐄᐦ ᐄᑖᑭᓂᐅᐧᐃᒡ 

ᐄᔨᔨᐅᔅᐧᑳᐅᒡ ᒑ ᓈᓂᑎᐧᐋᔨᐦᑎᐦᒡ ᐊᓂᑖᐦ ᒑ ᒌᐦ ᐅᐦᒋ ᐧᐄᒋᐦᐋᑭᓂᐅᐧᐃᒡ ᑭᔮᐦ ᒑ ᓈᓂᑖᔑᒧᒡ ᒑ ᒌᐦ 

ᐅᐧᐋᔨᔥᑖᑭᓂᐧᐃᐧᐃᔨᒡ ᒑ ᒌᐦ ᒫᒨᐱᓈᓂᐧᐃᐧᐃᔨᒡ ᔮᔨᑖ ᒑ ᒌᐦ ᒥᔪᓈᑯᓂᔨᒡ ᑭᔮᐦ ᐋᑳ ᒑ ᐧᐃᔥᑎᐧᐄᑯᒡ ᒑᐧᑳᔨᐤ ᐊᓂᑖᐦ ᐅᐦᒋ 

ᐋᐦ ᐋᐱᑎᓰᓈᓂᐧᐃᐧᐃᔨᒡ ᑭᔮᐦ ᓲᐦᒃ ᒑ ᑯᒋᔥᑖᑭᓂᐧᐃᐧᐃᔨᒡ ᒥᓯᐧᐋ ᒑᐧᑳᔨᐤ ᑯᐃᔅᒄ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ᙮    

ᐃᐦᑎᑯᐦᒑ ᒫᒃ ᐊᓂᑎᐦ ᒑ ᒌᐦ ᐅᐦᒋ ᒋᔅᒑᔨᐦᑖᑯᐦᒡ ᐋᐦ ᐄᐦᑐᑖᑭᓂᐧᐃᒡ ᐊᓐ ᐋᐱᑎᓰᐧᐃᓐ ᐋᑳ ᐅᐦᒋ ᓂᐦᐋᔨᐦᑖᑯᐦᒡ ᐊᓂᑖᐦ 

ᐅᐦᒋ ᐧᐄᔓᐧᐋᐧᐃᓐ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐋᐦ ᒌᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ ᐊᓐ ᐋᐱᑎᓰᐧᐃᓐ ᑭᔮᐦ ᒫᒃ 

ᐋᑳ ᑭᓂᐧᐋᐱᐦᑎᑭᓂᐧᐃᒡ ᐊᓐ ᒑᐧᑳᓐ ᒑ ᑭᓂᐧᐋᐱᐦᑎᑭᓂᐧᐃᑯᐱᓈ, ᐊᓂᑖᐦ ᐋᐦ ᐅᐦᒋ ᓈᓈᑭᐦᒋᔥᑖᑭᓂᐧᐃᒡ ᒑᐧᑳᓐ ᑯᐃᔅᒄ ᒑ 

ᒌᐦ ᐄᔑ ᐱᒥᐱᔨᒡ ᐋᑯᑖᐦ ᒑ ᐄᔑ ᐧᐄᐦᑖᑭᓂᐧᐃᒡ᙮  ᐅᒌ ᒫᒃ ᐋᑖᐱᑎᓰᒡ ᔮᔨᑖ ᒑ ᐃᐦᑐᑎᑭᓂᐧᐃᔨᒡ ᐊᓂᔮ ᒑ 

ᐃᐦᑐᑎᑭᓂᐧᐄᔨᑯᐱᓈ, ᒥᔑᐤ ᒋᔅᒑᔨᐦᑎᐦᐧᑳᐧᐋ ᐋᑳ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᐧᐄᔓᐧᐋᐧᐃᓂᔨᐤ, ᒑ 

https://www.canada.ca/en/impact-assessment-agency/services/public-participation/indigenous-capacity-support-program.html
https://www.canada.ca/en/impact-assessment-agency/services/public-participation/indigenous-capacity-support-program.html

ᐄᑎᔑᐦᐋᒧᐧᐋᑭᓂᐧᐃᑦ ᐊᓐ ᐹᒥᐱᔨᐦᑖᑦ ᐋᐱᑎᓰᐧᐃᓂᔨᐤ ᑏᐧᐋᐦᒡ ᒑ ᒋᐱᐦᒌᑦ ᑭᔮᐦ ᒑ ᐋᐦᒋᔥᑐᑎᐦᒃ ᔮᔨᑖ ᒑ ᒌᐦ ᓅᔔᔥᑭᐦᒃ 

ᐊᓂᔮ ᐧᐄᔓᐧᐋᐧᐃᓂᔨᐤ᙮ 

ᐆ ᒫᒃ ᐋᐦ ᐄᔑ ᒥᔨᐧᐋᓂᐧᐃᒡ ᐋᑳ ᒑ ᓂᑳᐦᐧᐋᐦᑭᓂᐅᐧᐃᒡ ᐊᐧᐋᓂᒌ ᒑ ᒌᐦ ᒥᓄᐱᔨᐦᑖᒡ ᐊᓂᔮ ᒑᐧᑳᔨᐤ ᐋᑳ ᓂᐦᐋᔨᐦᑖᑯᓂᔨᒡ 

ᐊᓂᑖᐦ ᐋᐦ ᐋᐱᑎᓰᓈᓂᐧᐃᐧᐃᔨᒡ ᔮᔨᑖ ᒑ ᒌᐦ ᒫᒥᑐᓈᔨᒫᑭᓂᐧᐃᐧᐃᔨᒡᐦ ᐄᔨᔨᐅᔅᐧᑳᐤᐦ ᑭᔮᐦ ᔮᔨᑖ ᑯᐃᔅᒄ ᒑ 

ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐃᔅᑯᑎᒃ ᐋᐱᑎᓰᓈᓂᐧᐃᐧᐃᔨᒑ᙮  

 

 

 

 


